
SAMARALI MULOQOTLARDA KO‘P QIRRALI HAMKORLIKNI 
YANADA KENGAYTIRISH ISTIQBOLLARI XUSUSIDA FIKR ALMASHILDI

Oʻzbekiston Respublikasi Prezidenti Shavkat Mirziyoyev amaliy tashrif bilan Amerika Qoʻshma Shtatlarida boʻlib turibdi. 

Prezident Shavkat Mirziyoyev Nyu-York 
shahriga tashrifi doirasida 18-sentabr kuni 
oʻziga ajratilgan qarorgohda Yevropa ken-
gashi Prezidenti Sharl Mishel, “GE Health-
Care” kompaniyasining Yevropa, Yaqin 
Sharq va Afrikadagi prezidenti va bosh 
ijrochi direktori Rob Uolton, “Oppenheimer” 
investitsiya kompaniyasi boshqaruvchi di-
rektori Jon Tonelli, “Cerberus” kompaniyasi 
vitse-prezidenti Brayan Xuk, “CNH” kom-

paniyasi vitse-prezidenti Stiv Naderni, “Cin-
tana” kompaniyasi rahbari Duglas Bekker, 
Amerika — Oʻzbekiston savdo palatasi raisi 
Kerolin Lemm, “Air Products” kompaniyasi 
boshqaruvi raisi, prezidenti va bosh ijrochi 
direktori Seyfi Gasemi va Xalqaro valyuta 
fondi boshqaruvchi direktori Kristalina 
Georgiyeva bilan uchrashuv oʻtkazdi.

Sharl Mishel bilan uchrashuvda 
Oʻzbekiston va Yevropa Ittifoqi oʻrtasidagi 
koʻp qirrali hamkorlikni, eng avvalo, siyosiy, 
savdo-iqtisodiy, investitsiyaviy va gumani-
tar sohalarda yanada kengaytirish masa-
lalari koʻrib chiqildi.

Ikki tomonlama munosabatlarda bugun 
gʻoyat yuksak darajaga erishilgani alohida 
mamnuniyat bilan qayd etildi. Yevrokengash 
rahbarining Oʻzbekistonga tashrifi, “YI — 
Markaziy Osiyo” formatidagi sammitlar, Oʻzaro 
bogʻliqlik boʻyicha xalqaro konferensiya va iqti-
sodiy forumlar muvaffaqiyatli oʻtkazildi.

Yil boshidan buyon Oʻzbekistonning YI 
mamlakatlari bilan tovar aylanmasi hajmi 
35 foizga oshdi, Yevropaning yetakchi kom-
paniyalari bilan birgalikda yirik investitsiya 
loyihalari amalga oshirilmoqda, muhim 
madaniy tadbirlar uyushtirilmoqda.

Uchrashuv chogʻida Kengaytirilgan 
sheriklik va hamkorlik toʻgʻrisidagi bitimni 
tez fursatda qabul qilish, oʻzaro savdo va 
investitsiyalarni koʻpaytirish uchun qulay 
sharoitlar yaratish, iqtisodiyotning asosiy 
tarmoqlarida kooperatsiyani, shu jumladan, 
uzoq muddatli ikki tomonlama hujjatlarni 
qabul qilish orqali chuqurlashtirish masa-
lalari muhokama qilindi.

Yevrokengash Prezidenti Sharl Mishel 
Markaziy Osiyoda mintaqaviy hamkorlikni 
ilgari surish, ishonch, yaxshi qoʻshnichilik 

va sheriklik munosabatlarini mustahkam-
lashda Oʻzbekiston rahbari yetakchi rol 
oʻynayotganini qayd etdi.

Samarali xalqaro transport yoʻlaklarini, 
xususan, Transkaspiy multimodal marshru-
tini rivojlantirishga alohida  eʼtibor qaratildi.

Afgʻonistonda yuzaga kelayotgan vazi-
yat, shu jumladan, afgʻon xalqiga gumani-
tar yordam koʻrsatish borasidagi saʼy-
harakatlar yuzasidan ham fikr almashildi.

Boʻlajak koʻp tomonlama tadbirlar rejasi 
koʻrib chiqildi.

“GE HealthCare” kompaniyasining 
Yevropa, Yaqin Sharq va Afrikadagi prezi-
denti va bosh ijrochi direktori Rob Uolton 
bilan uchrashuvda korporatsiyaning mam-
lakatimizda qoʻshma loyihalarni amalga oshi-
rish borasidagi rejalari muhokama qilindi.

Dunyoning industrial giganti boʻlgan 
“General Electric” korporatsiyasi strategik 
sheriklik doirasida Oʻzbekiston korxonalari 
bilan investitsiyaviy va texnologik hamkor-
likni kengaytirish, jumladan, zamonaviy 
yuqori texnologik uskunalarni yetkazib be-
rish va ularni mahalliylashtirish loyihalarini 
amalga oshirish niyatida.

“GE HealthCare” kompaniyasi prezi-
denti Rob Uolton sogʻliqni saqlash soha-
sida kardiograflar ishlab chiqarish, skrining 
va kardio axborot tizimi yoʻlga qoʻyilishini 
taʼkidladi. Bundan tashqari, investor 
Oʻzbekistonda Milliy tibbiy maʼlumotlar arxi-
vini yaratishda ishtirok etishni rejalashtir-
moqda.

Uchrashuv yakunida qoʻshma loyihalarni 
amalga oshirish boʻyicha “yoʻl xaritasi”ni qa-
bul qilishga kelishib olindi.

1994-yilda “General Electric” tarkibida 
tashkil etilgan “GE HealthCare” bosh qaror-
gohi Chikagoda joylashgan tibbiy texnologi-
yalar sohasidagi transmilliy kompaniya. 
Korporatsiya aktivlari qariyb 28 milliard dol-
larni tashkil etadi.

“Oppenheimer” investitsiya kompani-
yasi boshqaruvchi direktori Jon Tonelli bilan 
uchrashuv ham samarali boʻldi.

Aktivlari qiymati 36 milliard dollar boʻlgan 
ushbu yirik investitsiya bankining sarmoya-
sini jalb qilgan holda mamlakatimizda 

 loyihalarni amalga oshirish istiqbollari koʻrib 
chiqildi.

Jon Tonelli mamlakatimizda sanoat quv-
vatlarini tashkil etish va modernizatsiya 
qilish boʻyicha yirik loyihalarga xususiy 
investitsiyalarni jalb qilish yuzasidan 
kelishuv larga erishilganini mamnuniyat bi-
lan qayd etdi.

Birinchi bosqichda toʻqimachilik 
klasterlari, qurilish materiallari sanoati 

kor xonalarini rivojlantirish, Toshkent 
shahri infratuzilmasini rivojlantirish loyi-
halarini moliyalashtirish moʻljallangan.

Bundan tashqari, kichik va oʻrta biz-
nesni qoʻllab-quvvatlashga investitsiya 
yoʻnaltirish koʻzda tutilgan.

Prezidentimiz ushbu rejalarni maʼqullab, 
mutasaddilarga tez fursatda amaliy ishlarni 
boshlashga topshiriq berdi.

“Cerberus” kompaniyasi vitse-prezidenti 
Brayan Xuk bilan uchrashuvda iqtisodiyot-
ning turli tarmoqlarida qoʻshma loyihalarni 
amalga oshirish masalalari koʻrib chiqildi.

Aktivlari qiymati 60 milliard dollardan 
ziyod boʻlgan global investitsiya korporatsi-
yasi kommunikatsiyalar tarmogʻi, foydali 
qazilmalarni qazib chiqarish, transport va 
energetika infratuzilmasini modernizatsiya 
qilish loyihalariga toʻgʻridan-toʻgʻri investitsi-
yalar yoʻnaltirishni rejalashtirgan.

Vitse-prezident Brayan Xuk ilk hamkorlik 
loyihalari joriy yilning oxiriga qadar bosh-
lanishini taʼkidladi.

Uchrashuv yakunida hamkorlik boʻyicha 
“yoʻl xaritasi”ni qabul qilishga kelishib olindi.

Aktivlari qiymati qariyb 50 milliard dol-
lar boʻlgan “CNH” transmilliy kompani-
yasi qishloq xoʻjaligi mashinasozligida 
Oʻzbekistonning strategik hamkoridir. 
Mashhur “Case” va “New Holland” brendlari 
ostida yoʻl qurish va qishloq xoʻjaligi texni-
kasini ishlab chiqaradi.

Uchrashuvda vitse-prezident Stiv 
Nader ni kompaniyaning tarmoqdagi bir 
qator sanoat korxonalarini xususiylashti-
rish va modernizatsiya qilish, kombayn va 
paxta yigʻish mashinalarini ishlab chiqarish 
hajmini koʻpaytirish, shu jumladan, yuqori 
quvvatli traktorlar ishlab chiqarish hamda 

lizing tuzilmalariga toʻgʻridan-toʻgʻri moli-
yaviy resurslar ajratish rejalarini bayon qildi.

P r e z i d e n t i m i z  k o m p a n i y a n i n g 
Oʻzbekistondagi faoliyatini kengaytirish 
borasidagi rejalarini qoʻllab-quvvatladi.

“Cintana” kompaniyasi Arizona davlat 
universiteti bilan hamkorlikda tashkil etilgan 
boʻlib, dunyoning 30 mamlakatida faoli-
yat yuritadi, universitetlarda taʼlim sifatini 
 oshirish bilan shugʻullanadi.

“Cintana” asoschisi va raisi Duglas 
Bekker Arizona davlat universiteti bilan 
hamkorlikda mamlakatimizda Amerika 
texnologiyalar universitetini tashkil etish 
ustida ish olib bormoqda.

2024-yildan boshlab sogʻliqni saqlash, 
injiniring, arxitektura va dizayn kabi 
yoʻnalishlarda malakali kadrlar tayyorlashni 
boshlash koʻzda tutilgan.

Davlatimiz rahbari ushbu rejalarni 
maʼqullab, Oʻzbekiston taʼlim sohasidagi 
loyihalarni amalga oshirish uchun qulay 
sharoitlar yaratishga tayyorligini bildirdi.

Prezident Shavkat Mirziyoyev Amerika 
— Oʻzbekiston savdo palatasi raisi Kerolin 
Lemm bilan uchrashdi.

Tadbirda “GE HealthCare”, “Oppen-
heimer”, “Cerberus”, “CNH” va “Cintana” 
korporatsiyalari rahbarlari ham ishtirok etdi.

Oʻzbekiston yetakchisi uchrashuv 
ishtirokchilarini Amerika — Oʻzbekiston 
savdo palatasi tashkil etilganining 30 yilligi 
bilan tabriklab, ushbu tuzilma ikki tomonla-
ma savdo-iqtisodiy va investitsiyaviy ham-
korlikni kengaytirishda muhim oʻrin tutishini 
alohida taʼkidladi.

Joriy yil 15-sentabr kuni Vashington 
shahrida AQSHning 250 dan ortiq kom-
paniya va banklari vakillari ishtirokida 
oʻtgan qoʻshma biznes-forumining sama-
rali yakunlari katta mamnuniyat bilan qayd 
etildi.

Palata raisi Kerolin Lemm davlatimiz rah-
bariga Amerika biznesining mamlakatimiz-
ga qiziqishi va ishonchi oshishiga xizmat 
qilayotgan ortga qaytmas  islohotlar dasturi-
ni amalga oshirishdagi siyosiy ye takchiligi 
uchun minnatdorlik bildirdi. Keyingi bir ne-
cha yilda palata tarkibiga  AQSHning yirik 

kompaniyalari kirgani, ularning umumiy 
soni 50 taga yetgani taʼkidlandi.

Uchrashuvda AQSH biznesining mam-
lakatimizdagi faoliyatini kengaytirish bora-
sidagi aniq rejalari muhokama qilindi.

Uchrashuv yakunida qoʻshma loyihalarni 
amalga oshirish boʻyicha “yoʻl xarita”larini 
qabul qilishga kelishib olindi.

“Air Products” kompaniyasi boshqaruvi 
raisi, prezidenti va bosh ijrochi direktori  Seyfi 

Gasemi bilan uchrashuvda AQSH Davlat 
kotibining energetika masalalari boʻyicha 
oʻrinbosari Jeffri Payett ham ishtirok etdi.

AQSHning yetakchi kompaniyasi bilan 
strategik sheriklikni yanada kengaytirish 
masalalari, joriy loyihalarning borishi va 
istiqbolga moʻljallangan aniq rejalar koʻrib 
chiqildi.

Bugungi kunda yurtimizda “Air Products” 
tomonidan “Uzbekistan GTL”da sanoat 
gaz larini qayta ishlash, “Navoiyazot” negi-
zida sintez-gaz, kislorod va azot, suyultiril-
gan karbonat angidrid ishlab chiqarish loyi-
halari amalga oshirilmoqda.

Keyingi ikki yilda ushbu loyihalarning 
davomi sifatida kompaniyaning 1 milliard 
dollardan ziyod toʻgʻridan-toʻgʻri investitsi-
yalari jalb qilindi.

Suhbatda koʻmirni gazlashtirish, texnik 
gazlar, vodorod va ammoniy ishlab chiqa rish 
hamda achchiq gazlarni utilizatsiya qi lish 
boʻyicha istiqbolli loyihalar koʻrib chiqildi.

“Air Products” ekspertlari karbonsiz-
lashtirish sohasida zarur normativ-huqu qiy 
bazani ishlab chiqishda ham qatnashadi.

Bundan tashqari, loyihalar portfelidan 
oziq-ovqat sanoatiga innovatsion ishlanma-
larni joriy qilish oʻrin olgan.

Uchrashuv yakunida “Air Products” kom-
paniyasining Oʻzbekiston uchun qiymati 10 
milliard dollardan ziyod boʻlgan yangi inves-
titsiya dasturini amalga oshirish boʻyicha 
kelishuvlar almashildi.

Oʻzbekiston — AQSH koʻp qirrali ham-
korligini kengaytirishga qoʻshgan hissasi va 
mamlakatimizdagi ortga qaytmas islohotlar-
ni qoʻllab-quvvatlagani uchun Oʻzbekiston 
Respublikasi Prezidenti Shavkat 
 Mirziyoyev “Air Products” boshqaruvi raisi 

Seyfi  Gasemiga yuksak davlat mukofoti — 
“Doʻstlik” ordenini topshirdi.

Xalqaro valyuta fondi boshqaruv-
chi direktori Kristalina Georgiyeva bilan 
uchrashuvda global iqtisodiy vaziyat yu-
zasidan batafsil fikr almashildi. XVF bilan 
oʻzaro manfaatli hamkorlikni, shu jum-
ladan, joriy yil iyun oyida Samarqand shah-
rida oʻtgan ikki tomonlama uchrashuv da 
erishilgan kelishuvlardan kelib chiqqan 
holda yanada kengaytirish masalalari 
koʻrib chiqildi.

Fond rahbari Oʻzbekistonda ortga 
qaytmas tus olgan islohotlar dasturi nati-
jalariga yuqori baho berdi hamda mam-
lakatimizdagi samarali yangilanishlarni il-
gari surishda yaqindan hamkorlik qilishga 
tayyorligini bildirdi.

Uchrashuv chogʻida XVFning yurtimiz 
moliya sohasi barqarorligini kompleks 
tahlil qilish, iqtisodiy siyosatni takomil-
lashtirish boʻyicha takliflar ishlab chiqishda 
konsalting koʻmagini koʻrsatish hamda 
mamlakatimiz idoralari mutaxassislarining 
salohiyatini yuksaltirish dasturini amalga 
oshirishdagi ishtirokiga doir masalalar 
muhokama qilindi.

Amaliy tashrif doirasida Oʻzbekiston 
 Respublikasi Prezidenti Shavkat Mirziyoyev 
Amerika Qoʻshma Shtatlarida yashayotgan 
va ishlayotgan bir guruh vatandoshlarimiz 
hamda ushbu mamlakatning yetakchi oliy 
taʼlim dargohlarida tahsil olayotgan “El-
yurt umidi” jamgʻarmasi stipendiatlari bilan 
uchrashdi.

Ochiq va jonli muloqot shaklida 
oʻtgan tadbirda davlatimiz rahbari Yan-
gi Oʻzbekiston taraqqiyot strategiyasi 
toʻgʻrisida soʻzlab berdi, mamlakatimiz 
modernizatsiyasiga koʻmaklashishda 
vatandoshlarimizda ulkan salohiyat borli-
giga eʼtibor qaratdi.

Vatandoshlar va ularni birlashtiruv-
chi tashkilotlar misli koʻrilmagan yuqori 
darajaga chiqqan Oʻzbekiston — AQSH 
hamkorligini rivojlantirishga katta hissa 
qoʻshayotgani alohida taʼkidlandi.

Davlatimiz rahbari vatandoshlari-
miz bilan aloqalarni mustahkamlash, 
ularning jamoat birlashmalari faoliyati-
ni qoʻllab-quvvatlashga qaratilgan qa-
tor tashabbuslarni ilgari surdi. Xususan, 

xorijda oʻzbek tili kurslarini tashkil etish-
ga keng koʻmaklashish, vatandoshlar 
Oʻzbekistonning tarixiy shaharlarini ziyorat 
qilishi uchun maxsus turizm xizmatlari 
toʻplamlarini ishlab chiqish rejalashtirilgan.

— Biz taʼlim, tibbiyot, iqtisodiyotda olib 
borayotgan yangilanishlar natijasini har bir 
yurtdoshimiz oʻz hayotida his qilishi kerak. 
Sizlardek xorijda oʻqigan, yirik kompani-
yalarda ishlab, tajriba orttirgan yuqori ma-
lakali mutaxassislar ham yurtimizga qay-
tib kelishi va butun salohiyati bilan Yangi 
Oʻzbekistonni barpo etishda ishtirok eta 
olishlari uchun barcha sharoitni yaratishi-
miz kerak, — dedi Prezidentimiz. — Bugun 
shu yerdagi har bir oʻzbekistonlikda kuchli 
Vatan hissi va uning rivojiga hissa qoʻshish 
ishtiyoqini koʻrib, juda xursand boʻldim. 
 Sizlarni Oʻzbekistonda kutib qolamiz.

Uchrashuv ishtirokchilari Prezident 
 Shavkat Mirziyoyev tomonidan amalga oshi-
rilayotgan tub va keng koʻlamli islohotlar 
xalqimiz farovonligini yanada oshirish, yur-
timizning xalqaro maydondagi nufuzini yuk-
saltirishga xizmat qilayotganini taʼkidladilar.

Katta kompaniyalarda ishlayotgan va 
nufuzli oliy taʼlim dargohlarida oʻqiyotgan 
vatandoshlar oʻz fikr va takliflarini bildirdi. 
Jamiyat hayoti va iqtisodiyotning turli ma-
salalari yuzasidan fikr almashildi.

Qaratilayotgan katta eʼtibor uchun sa-
mimiy minnatdorlik bildirib, vatandosh-
lar Oʻzbekiston rivojiga munosib hissa 
qoʻshishga tayyorligini taʼkidladilar.

Oʻzbekiston Respublikasi Prezidenti 
Shavkat Mirziyoyevning Amerika Qoʻshma 
Shtatlariga amaliy tashrifi davom etmoqda.

IKKI TOMONLAMA VA 

KO‘P TOMONLAMA MUNOSABATLARNI 

MUSTAHKAMLASH SARI

ODAMLARNI UYG‘OTGAN VA BIRLASHTIRAYOTGAN LOYIHA

RIVOJLANISHNING 

FUNDAMENTAL ASOSLARI

Oʻzbekiston Prezidenti Shavkat 
Mirziyoyev oʻtgan hafta 
Dushanbe shahrida Markaziy 
Osiyo davlatlari rahbarlarining 
beshinchi maslahat uchrashuvida 
ishtirok etdi va unda mintaqa 
davlatlari oʻrtasidagi kelgusi 
hamkorlik istiqbollari boʻyicha 
qator takliflarni ilgari surdi.
Ana shu takliflarning beshinchisi 
Markaziy Osiyo davlatlari 
aholisini oziq-ovqat bilan 
toʻlaqonli taʼminlash sohasida 
hamkorlikni yanada kengaytirish 
masalalariga bagʻishlandi. 
Mintaqada ayni paytda salkam  
80 million kishi yashaydi. 
Buncha koʻp aholini sifatli va 
arzon oziq-ovqat mahsulotlari 
bilan taʼminlash oʻta muhim 
ahamiyatga ega.

Bu jarayon 2019-yildan buyon Iqtisodi-
yot va moliya vazirligining “Ochiq bud-
jet” portalidagi “Tashabbusli budjet” va 
“Mening yoʻlim” boʻlimlari orqali amalga 
 oshirib kelinyapti. Ushbu elek tron tizimlar 
yordamida fuqarolar mahallalarda infratu-
zilmani yaxshilash, xiyobonlar, bolalar va 
sport maydonchalari, ichki yoʻllarni qu-
rish, ular yoritilishini taʼminlash, bogʻcha, 
maktablarni taʼmirlash va jihozlash kabi 
masalalar boʻyicha loyihalarni taklif qilib, 
ovoz berish yoʻli bilan mahalliy budjetning 
taqsimlanishida ishtirok etishi uchun im-
koniyat yaratilgan.

Bu yilgi “Tashabbusli budjet”ning 
 ikkinchi mavsumiga 17-iyul kuni start 
berildi va 15-sentabrda ovoz berish jara-
yoni yakuniga yetdi. Har biri 20 kun davom 
etadigan amaldagi jarayonga koʻra,  uning 
dastlabki bosqichida fuqarolar oʻz tak-
liflarini ilgari surdi, ikkinchisida mazkur 
takliflar  moderatsiyadan oʻtkazildi, yaʼni 
saralandi. Uchinchisida saralangan  tak-
liflar ovoz berishga qoʻyildi. Ovoz be-
rish jarayoni yakunlariga koʻra, har bir 
hududda eng koʻp ovoz toʻplagan takliflar 
gʻolib deb topiladi va ular berilgan ovoz-
lar sonidan kelib chiqib, yuqoridan pastga 
qarab saralab olinadi hamda loyihaga 
moʻljallangan mablagʻdan kelib chiqqan 
holda moliyalashtiriladi.

— Prezidentimizning shu yil 
11-sentabrdagi “Oʻzbekiston — 2030” 
 strategiyasini 2023-yilda sifatli va oʻz 
vaqtida amalga oshirish chora-tadbirlari 
toʻgʻrisida”gi qarorida 2024-yil 1-yan-
vardan boshlab bosqichma-bosqich bar-
cha shahar va tumanlarda “Mahalla bud-
jeti”  tizimini joriy etish vazifasi qoʻyilgan, 
— deydi Toshkent moliya  instituti dotsenti 
Abdurahmat Boymurodov. — Bunda tu-
man va shahar budjetlariga tushadigan 

Taʼkidlash joizki, strategiya barqa-
ror iqtisodiy oʻsish orqali daromadi 
oʻrtachadan yuqori boʻlgan davlatlar 
qatoridan oʻrin olish, aholi talablari va 
xalqaro standartlarga toʻliq javob bera-
digan taʼlim, tibbiyot va ijtimoiy himoya 
tizimini tashkil qilish, aholi uchun qulay 
ekologik sharoitlar yaratish, xalq xiz-
matidagi adolatli va zamonaviy davlat 
barpo etish, mamlakatning suvereniteti 
va xavfsizligini kafolatli taʼminlash kabi 
asosiy gʻoyalarni oʻz ichiga olgan.

Mazkur yoʻnalishlar doirasida kelgusi 
yetti yilda iqtisodiyot hajmini ikki barobar 
oshirish, xususan, yalpi ichki mahsu-
lot hajmini 160 milliard dollar, aholi jon 
boshiga daromadlarni 4 ming dollarga 
yetkazish, makroiqtisodiy barqarorlik 

hamda iqtisodiy rivojlanishni zarur da-
rajadagi energetika, suv va infratuzilma 
resurslari bilan taʼminlash, mamlakatda 
qulay investitsion va ishbilarmonlik 
muhitini rivojlantirish maqsad qilingan.

Shuningdek, hujjatga koʻra, aholiga 

“C5+1” formati Markaziy Osiyo davlat-
lari va AQSH oʻrtasidagi koʻp tomonlama 
muloqot platformasidir. Ushbu muloqot 
2015-yil noyabr oyida Samarqand shah-
rida mintaqa davlatlari va AQSH tashqi 
siyosat idoralari rahbarlarining birinchi 
uchrashuvida boshlangan edi. Bundan 
koʻzlangan  maqsad dolzarb masalalar 
yuzasidan doimiy fikr almashish, shu-
ningdek, mintaqaviy savdoni yaxshilash, 
transport-energetika aloqalarini mustah-
kamlash, ishbilarmonlik muhitini rivojlanti-
rish, ekologik muammolarga, ekstremizm-
ga qarshi kurashish, gumanitar aloqalarni 
kengaytirish bilan izohlanadi.

“C5+1” muloqoti vazirlarining birinchi 
uchrashuvi yakunlari boʻyicha Sheriklik  
va hamkorlik toʻgʻrisida qoʻshma dekla-
ratsiya qabul qilingan boʻlib, unda AQSH-
ning Markaziy Osiyo davlatlarining suve-
reniteti, mustaqilligi va hududiy yaxlitligini 
qoʻllab-quvvatlashga sodiqligi, shuning-
dek, ishtirokchi davlatlarning muntazam 
aloqalarni davom ettirishga tayyorligi qayd 
etilgan.

Bugungi kunga qadar vazirlarning 12 ta 
uchrashuvi boʻlib oʻtdi. 2021-yil sentabr oyi-
da “C5+1” mamlakatlari vazirlari iqlim va 
atrof-muhit masalalarini muhokama qilish 
uchun birinchi marta uchrashdilar.

“C5+1” formati doirasida Markaziy 
Osiyoda xorijiy  jangarilarga va radikal-
lashuv jarayonlariga qarshi kurashish, 
tadbirkorlikni va kelajak energetika jab-
hasini rivojlantirish, transport, savdo 
yoʻlaklarini takomillashtirish hamda iqlim 
oʻzgarishiga moslashish boʻyicha milliy 
rejalarni qoʻllab-quvvatlashga qaratilgan 
loyihalar amalga oshirilmoqda.

Ushbu loyihalar seminarlar, konferen-
siya va treninglar shaklida hayotga  tatbiq 

OʻZBEKISTON — AQSH:

Oʻzbekiston Prezidenti Shavkat Mirziyoyev BMT Bosh 
Assambleyasining yalpi majlisidagi ishtiroki doirasida Nyu-
York shahrida “C5+1” formatida boʻlib oʻtadigan birinchi 
oliy darajadagi sammitda qatnashadi.

etilmoqda. 2022-yil aprel oyida “C5+1” 
formatidagi oʻzaro hamkorlikni institut-
sionalizatsiyalashtirish maqsadida ushbu 
platforma kotibiyati ish boshladi. Uning 
asosiy maqsadi “C5+1” formati doira-
sida oʻzaro hamkorlikni muvofiqlashtirish, 
oʻtkazilayotgan tadbirlarning tashkiliy ma-
salalarini hal etish, shuningdek, Markaziy 
Osiyo mamlakatlari va AQSH oʻrtasidagi 
hamkorlikni rivojlantirish boʻyicha takliflar 
tay yorlashdan iboratdir.

“ C 5 + 1 ”  d o i r a s i d a  m u a y y a n 
yoʻnalishlarda oʻzaro hamkorlikni muho-
kama qilish uchun har yili uch yoʻnalish — 
iqtisodiyot, atrof-muhitni muhofaza qilish 
va energetika hamda xavfsizlik boʻyicha 
ishchi guruhlarning yigʻilishlari oʻtkazib 
kelinmoqda.

Markaziy Osiyo Oʻzbekiston tomoni-
dan tashqi siyosatning ustuvor yoʻnalishi 
sifatida belgilangani bois, “C5+1” formati 
doirasidagi oʻzaro hamkorlik muhim aha-
miyatga ega. Chunki bu mintaqadagi ijo-
biy integratsiya jarayonlariga bevosita 
taʼsir etuvchi muhim omil hisoblanadi.

Shu nuqtayi nazardan mazkur format 
doirasidagi samarali hamkorlik barobari-
da Oʻzbekiston — AQSH ikki tomonlama 
hamkorligi izchil mustahkamlanib borayot-
ganini alohida taʼkidlash joiz. Oʻzbekiston 
Prezidentining AQSHga 2018-yil 15-17-
may kunlari boʻlib oʻtgan birinchi rasmiy 
tashrifi ikki davlat oʻrtasidagi strategik 
sheriklikning yangi davriga asos soldi.

Soʻnggi olti yilda yuqori darajadagi 
delegatsiyalar almashuvi, idoralararo va 
parlamentlararo aloqalar, savdo-iqtisodiy 
hamda sarmoyaviy hamkorlik faollashdi.

AQSH Kongressi Vakillar palata-
sida AQSH — Oʻzbekiston munosa-
batlarini faollashtirish tarafdori boʻlgan 

kon gressmenlarning norasmiy guruhi 
— “Oʻzbekiston boʻyicha kokus” tashkil 
etilgan boʻlib, u doimiy faoliyat yuritmoqda. 

Oʻzbekistonda amerikalik investor-
lar ishtirokidagi korxonalar soni ham  yil 
sayin ortib bormoqda. “General Electric”, 
“General Motors”, “Hyatt”, “John Deere”, 
“Boeing”, “Honeywell”, “Coca Cola”, “Ca-
latrava”, “Silverleaf” va boshqa konsern 
hamda kompaniyalarning mamlakatimiz-
da faol ishlayotgani muvaffaqiyatli iqti-
sodiy hamkorlikka misol boʻla oladi.

Qoʻshma Shtatlar Oʻzbekistonning in-
son huquqlarini himoya qilish sohasida 
 erishgan muvaffaqiyatlarini ham  eʼtirof 
etadi. Mamlakatimizda amalga oshirilgan 
tub islohotlar tufayli “Cotton Campaign” 
xalqaro nodavlat tashkilotining oʻzbek 
paxtasiga qoʻyilgan boykoti bekor qilindi.

Bugungi kunda AQSHda Oʻzbekis-
tonning minglab fuqarolari ishlab, tah-
sil olmoq da. Ular oʻz urf-odatlari va 
madaniyatini avaylab-asrash, diaspora va 
madaniy uyushmalar doirasida yaqindan 
muloqot qilish imkoniga ega.

Toshkent va Sietl, Buxoro va Santa-Fe, 
Zarafshon va Klinton shaharlari oʻrtasida 
oʻrnatilgan birodarlik aloqalari madaniyat-
lararo muloqotni mustahkamlashga xiz-
mat qilmoqda.

Muxtasar aytganda, Oʻzbekiston — 
AQSH munosabatlari izchil rivojlanib 
bormoqda. Oʻzbekiston bu hamkorlikni 
nafaqat ikki tomonlama, balki koʻp tomon-
lama formatda ham kengaytirish va mus-
tahkamlashdan manfaatdor.

14-sentabrda Dushanbeda Markaziy 
Osiyo davlatlari rahbarlarining maslahat 
uchrashuvi boʻlib oʻtdi. Bugun esa mintaqa 
davlatlari rahbarlari Markaziy Osiyo salo-
hiyatini mustahkamlash va uning ravnaqi 
yoʻlida AQSH bilan hamkorlikni yanada 
rivojlantirish masalalarini muhokama qi-
lishga tayyordir.

“Dunyo” AA

2023-yil 11-sentabr Oʻzbekistonning yangi rivojlanish 
davrida taraqqiyotning keyingi bosqichiga oʻtish uchun 
asos boʻluvchi muhim hujjat qabul qilingan kun sifatida 
yodda qoladigan boʻldi. Boisi, shu kuni Prezidentimizning 
“Oʻzbekiston – 2030” strategiyasi toʻgʻrisida”gi farmoni 
qabul qilindi. Eʼtiborli va eʼtirofli jihati, 5 ta ustuvor 
yoʻnalish boʻyicha 100 ta muhim maqsad oʻz aksini 
topgan strategiya orttirilgan tajriba, xalqaro ekspertiza va 
jamoatchilik muhokamasi natijalari asosida ishlab chiqildi.

tibbiy xizmatlarni yanada yaqinlashtirish 
borasidagi islohotlar natijasida 350 ming 
nafar diabet va 1,5 million yurak-qon 
tomir kasalligi bor bemorlar davolash 
bilan toʻliq qamrab olinadi. Goʻdaklarda 
irsiy kasalliklar boʻyicha selektiv skrining 
tekshiruvlar qamrovi kamida 50 foizga 
oshiriladi. Natijada bolalar oʻrtasida irsiy 
kasalliklar 2 barobar qisqaradi. 

Kelgusi yillarda goʻdaklarni mikronut-
riyent kukuni, yosh bolalarni gelmintoz 
profilaktikasi boʻyicha maxsus preparat-
lar, yod, xotin-qizlarni polivitamin, temir 
va foliy kislotasi bilan bepul taʼminlash 
ishlari rivojlantiriladi. Natijada yuqumli va 
yuqumli boʻlmagan kasalliklarning tarqa-
lishi 20 foizga qisqarishiga erishiladi.    

Bu davrda tibbiy yordamga muhtoj 

aholi murojaatlarining 70 foizini birlam-
chi boʻgʻinning oʻzidayoq hal qilishni 
yoʻlga qoʻyish rejalashtirilgan.  

Mamlakatimizni rivojlantirishga qa-
ratilgan strategik hujjatlar va olib bo-
rilayotgan islohotlar samarasi oʻlaroq, 

bolalarning maktabgacha taʼlim bilan 
qamrovi soʻnggi 5 yilda 27 foizdan 
72 foizga yetdi. Maktabgacha taʼlim 
tashkilotlari soni 5 ming 211 tadan 29 
ming 420 taga oshdi. Mazkur saʼy-
harakatlar “Oʻzbekiston — 2030” 
strategiyasining tegishli maqsad va 
koʻrsatkichlarida ham aks etgan. 
Unga muvofiq, maktabgacha taʼlim 
tizimini yangi bosqichga olib chiqish 
hamda qamrov darajasini 100 foizga 
yetkazish koʻzda tutilgan. 

Eʼtirof etish kerakki, oʻtgan yillarda 
xalq bilan muloqot qilish, inson dardi, 
muammolarini samarali, ijobiy va tezkor 
hal etish boʻyicha yangi tizim yaratildi. 
Xususan, davlat organlarining aholi bi-
lan bevosita muloqoti yoʻlga qoʻyildi. Bu 
aholining davlat organlariga nisbatan 
munosabatini oʻzgartirmoqda, faollik, 
islohotlarga boʻlgan ishonchini kuchay-
tirmoqda. Eng muhimi, fuqarolar to-
monidan davlat organlari oldiga masala 
qoʻyish imkoniyati ortib bormoqda.

Ana shu saʼy-harakatlarning davomi 
sifatida “Oʻzbekiston — 2030” strate-
giyasini amalga oshirish boʻyicha Res-
publika komissiyasi tashkil etildi. Ko-
missiya strategiya doirasidagi islohotlar 
boʻyicha tadbirlarning aholi tomonidan 
bildirilgan fikr va tashabbuslar asosida 
sifatli amalga oshirilishi, belgilangan 
koʻrsatkichlarga erishilishini nazorat qilib 
boradi.

Shuningdek, strategiyadagi maqsad 
va koʻrsatkichlarning izchil, sifatli va oʻz 
vaqtida bajarilishi yuzasidan samarali 
jamoatchilik nazoratini oʻrganish maqsa-
dida maxsus onlayn portalni ishga tushi-
rish ham rejalashtirilgan.

“Taraqqiyot strategiyasi” markazi 
tomonidan yuritiladigan ushbu portal 
orqali yurtdoshlarimiz strategiyaning 
ijrosi, shuningdek, har bir maqsad va 
koʻrsatkichlar yuzasidan oʻz fikr-mulo-
hazalarini qoldirish hamda takliflarini 
bildirish imkoniyatiga ega boʻladi.

“Taraqqiyot strategiyasi” markazi aholi 
tomonidan bildirilgan taklif va tashab-
buslarni oʻz vaqtida umumlashtirib, tahlil 
qiladi, chora-tadbirlarning ijrosi boʻyicha 
tizimli monitoring yuritib, natijalarini har 
oyda Respublika komissiyasiga kiritib 
boradi.

Xulosa oʻrnida aytadigan boʻlsak, 
“Oʻzbekiston — 2030” strategiyasi mam-
lakatimiz rivojining muhim fundamental 
asoslarini oʻzida qamrab olgan faoli-
yatimizning ustuvor vazifalarini belgilab 
beradi. Xalqaro hamjamiyatning koʻz 
oʻngida davlatimiz mavqei va obroʻsini 
yanada mustahkamlash, inson qadrini 
ulugʻlashga xizmat qiladi.

Eldor TULYAKOV,
“Taraqqiyot strategiyasi” markazi 
ijrochi direktori

Tashabbusli budjet

Oʻtgan hafta oxirida “Tashabbusli budjet”ning bu yilgi 
ikkinchi mavsumi gʻoliblari eʼlon qilindi. Gʻolib boʻlgan 
hududlarda yashovchi odamlar gʻalabani xuddi katta bayram 
kabi nishonladi. Ular koʻchalarda toʻplanib, karnay-surnay 
hamda joʻshqin musiqalar sadosiga rosa raqsga tushdi, 
bir-birini qutladi. Chunki ular birdamlik bilan misqollab 
ovozlar yigʻdi va samarasini koʻrdi.

Abdurauf QORJOVOV, 
iqtisodiy sharhlovchi

soliq tushumlarining bir qismi mahallalar-
ning ijtimoiy-iqtisodiy muammolarini hal 
qilish jamgʻarmalariga yoʻnaltirilishi belgi-
landi.

“Tashabbusli budjet” amaliyotini va ma-
hallalarning moliyaviy mustaqilligini yana-
da kengaytirish maqsadida 2024-yilda ja-
moatchilik fikri asosida shakllantiriladigan 
loyihalarni moliyalashtirish uchun davlat 
budjetidan 10 trillion soʻm, shundan “Obod 
qishloq” va “Obod mahalla” dasturlari 
 uchun kamida 4 trillion soʻm yoʻnaltiriladi.

Mamlakatimiz aholisi 36 milliondan or-
tiq boʻlsa, 20 milliondan ziyodi ovoz berish 
huquqiga ega. “Tashabbusli budjet”ning 
joriy yil birinchi mavsumidagi ovoz be-
rishda 16 million 129 ming 764 fuqaro 
ishtirok etgan. Bu jami aholining qariyb 
45 foizi demakdir. Ikkinchi mavsumda esa 
tashabbuslarni qoʻllab-quvvatlab 18 mil-
lion 115 ming 86 ta ovoz berilgan. Demak, 
jarayonda yurtimiz aholisining ellik foizi 
qatnashgan.

Taqqoslaydigan boʻlsak, 2021-yilda 
oʻtkazilgan ovoz berish jarayonida 1,1 mil-
lion fuqaro qatnashgan boʻlsa, 2022-yil-
ning dastlabki mavsumida ular soni 6,7 
milliondan ziyodroq boʻlgan edi.

Bu koʻrsatkichlar aholining “Tashab-
busli budjet”dan joy olgan loyihalarga 
daxldorligi, jarayonning xolis va oshkora 
oʻtishiga, gʻolib chiqqan takliflarning qisqa 
fursatda amalga oshishiga boʻlgan ishon-
chini yaqqol namoyon etib turibdi.

Tahlilchilarning bildirishicha, soʻnggi 30 
yil ichida mamlakatimizda aholini buncha-
lik darajada qamrab olgan ijtimoiy voqelik 
kuzatilmagan.

Iqtisodiyot va moliya vazirligi matbuot 
xizmati maʼlumotlariga koʻra, joriy yil ik-
kinchi mavsum uchun oʻtkazilgan tanlov-
da 1 ming 12 ta mahalladan 1 ming 187 

loyiha gʻolib boʻldi. Ajratilgan mablagʻning 
umumiy miqdori 1 trillion 314 milliard 565 
million 965,5 ming soʻmni tashkil etadi. 
Eng yuqori  natijani 20 ming 120 ovoz bilan 
 Andijon viloyati Baliqchi tumani “Sherobod” 
mahalla fuqarolar yigʻinidagi Mustaqillik 
koʻchasiga asfalt qoplamasi yotqizish loyi-
hasi (1 milliard 320 million soʻm) qayd etdi.

Ilgari surilgan takliflarning 
15 ming 140 tasi (31 foiz) ichki yoʻllar, 

14 ming 835 tasi (30 foiz) mahalla hudu-

dini obodonlashtirish, 6 ming 820 tasi (14 
foiz) maktablar, 3 ming 24 tasi (6 foiz) 
bogʻchalar, 3 ming 100 tasi (6 foiz) tibbiyot 
muassasalarini taʼmirlash boʻyicha boʻldi. 
Gʻolib loyihalar orasida ichki yoʻllarni (pi-
yodalar yoʻlakchasi, yoʻl oʻtkazgichlar) 
taʼmirlash borligi (446 ta) eng ogʻriqli 
yoʻnalish hali-hamon shu soha ekanini 
koʻrsatadi.

Xususan, “Mening yoʻlim” loyihasi 
boʻyicha oʻtkazilgan bu yilgi ovoz berish 

jarayonida qariyb 8 million 94 ming fuqaro 
ishtirok etdi. Uning natijalariga koʻra, 517 
loyiha gʻolib topildi.  Ularni moliyalashti-
rish uchun 410 milliard soʻmdan ortiqroq 
mablagʻ yoʻnaltirildi. Natijada 3 million 600 
ming aholining mushkuli oson boʻldi.

Prezidentimiz shu yil 12-sentabr kuni  
yoʻl xoʻjaligi tizimini isloh qilish masalalari 
boʻyicha oʻtkazilgan yigʻilishda endi ichki 
yoʻllarni qurish va taʼmirlash uchun budjet 
mablagʻlari faqat “Ochiq budjet” platforma-
sidagi “Mening yoʻlim” dasturi orqali ajra-
tilishi yuzasidan koʻrsatma berdi.

— Endi qayerda ichki yoʻl qurish, qay-
sini taʼmirlashni odamlarimizning oʻzi hal 
qiladi. Shunday qilsak, loyihani tanlab 
olishda va sifatni taʼminlashda ochiq-
lik boʻladi, toʻliq jamoatchilik nazorati 
oʻrnatiladi, — dedi davlatimiz rahbari.

Kelgusi yil mazkur dastur uchun kamida 
800 milliard soʻm ajratilishi belgilandi. De-
mak, ajratilayotgan mablagʻ oʻtgan yilda-
giga nisbatan qariyb ikki barobar oshadi. 

“Tashabbusli budjet” loyihasining ikkin-
chi mavsumida gʻolib boʻlgan loyihalar ora-
sida ikkinchi oʻrinda umumtaʼlim maktablari 
(236 ta), uchinchi oʻrinda sogʻliqni saqlash 
muassasalari (217 ta)ni taʼmirlash va mod-
diy-texnik bazasini rivojlantirish tadbirlari 
turibdi. Qolganlarini (288 ta) boshqa ijtimoiy 
inshootlar tashkil etadi. Ushbu koʻrsatkichlar 
aynan qaysi sohalar koʻproq eʼtiborga muh-
tojligiga tashxis qoʻyib beryapti.

Viloyatlar kesimida eng koʻp, yaʼni 122 
ta loyiha bilan Toshkent viloyati, ikkinchi 
oʻrinni Samarqand viloyati 

(113 ta ), uchinchi oʻrinni 100 ta taklif 
bilan Qashqadaryo viloyati egallagan. Ke-
yingi pogʻonalarda Toshkent shahri (98), 
Fargʻona viloyati (97), Qoraqalpogʻiston 
Respublikasi (92), Namangan (84), Andi-
jon (83), Surxondaryo (77), Buxoro (74), 
Sirdaryo (73), Xorazm (66), Navoiy (58) 
va Jizzax viloyati (50) turibdi.

Joriy yilda mahallalarga ajratilayotgan 
mablagʻ koʻlami 25 trillion soʻmga yetka-
zilishi, “Tashabbusli budjet” dasturi doira-
sida budjetdan oʻtgan yildagiga qaraganda 
3,5 barobar koʻp — jami 8 trillion soʻm 
yoʻnaltirilishi koʻzda tutilgan. Shundan 2 tril-
lion soʻmi mazkur jarayonlar uchun tuman 
va shahar budjetlarida rejalashtirilgan, 4 
trillion soʻmi esa “Obod qishloq” va “Obod 
mahalla” dasturlarini  jamoatchilik fik ri aso-
sida shakllantirishga moʻljallangan. 

—  Aslida, bundan toʻrt yil oldin bunday 
imkoniyat va koʻrsatkichlarni tasavvur etib 
boʻlmas edi, — deydi huquqshunos Shokir 
Toshqulov. —  Qolaversa, aholi kundalik 
hayot tarzi bilan bogʻliq masalalar yechi-
miga ajratilgan mablagʻlar kerakli manzil-
ga yetib bormasligi, bu borada ular ishtiro-
ki va nazoratining yoʻqligi  muammolar 
toʻplanib qolishiga sabab boʻlardi. Yaʼni 
har bir soliq toʻlovchi oʻz “burchi”ni baja-
rardi, ammo budjet, ayniqsa,  mahalliy 
budjet mablagʻlarining qayoqqa va qan-
day sarflanishidan bexabar qolardi. Ularni 
taqsimlashdagi jamoatchilik ishtiroki va 
nazorati haqida gapirmasa ham boʻladi.

Endi odamlar shu jarayonda be-
vosita oʻzi ishtirok etyapti. Eng muhimi, 
ular bunday loyihalarga daxldor boʻlib, 
bun yod qilingan infratuzilmadan faxr-
lanib, ularni asrab-avaylab foydalan-
yapti. Aholining “Tashabbusli budjet” 
loyihasiga va uning shaffofligiga ishon-
chi katta. Chunki uzoq yillar davomida 
hal etilmay kelingan joylardagi ijtimoiy 
muammolar qisqa muddatda yechimini 
topyapti, hamjihatlikda koʻtarilgan va 
ovoz berilgan takliflar natijasidan oʻzlari 
bahramand boʻlyapti.

Haqiqatan, “Ochiq budjet” loyihalari 
koʻlami tobora kengayib, uning har bir ja-
rayoniga ajratilayotgan mablagʻ miqdori  
ham  ortib boryapti. Shunga qaramay, bu 
jarayon ayrim muammo va kamchiliklardan 
xoli emas. Xususan, fuqarolar tomonidan 
turli telefon raqamlari bilan “foydalanuvchi-
lar” zaxirasini shakllantirish va ovozlar so-
nini koʻpaytirish holatlari kuzatilyapti. 

Xullas, eski “hangomalar” yana takror-
landi. Xiyobon, koʻcha va bozorlarda ovoz 
berish evaziga oziq-ovqat mahsulotlari 
yoki pul taklif qilish holatlari yana kuza-
tildi. Bunday holatlar Iqtisodiyot va moliya 
vazirligi zimmasiga yuklatilgan “Ochiq 
budjet” loyihasiga doir jarayonlarni xolis 
ovoz berish, maʼmuriy aralashuvlarsiz 
tashkil etish boʻyicha vazifalar toʻliq hal 
etilmayotganidan, zamonaviy texnologi-
yalardan oqilona foydalanishni va ularni 
takomillashtirib borishni taqozo etayot-
ganidan dalolat beradi. 

Qolaversa, har bir loyihaga ovoz berish 
jarayoni fuqarolarning ijtimoiy ongi bilan 
chambarchas bogʻliq. Har birimiz ixtiyoriy 
ovoz berish huquqiga egamiz. Undan 
xolis va haqqoniy foydalanish oʻzimizga 
havola etilayotgan, buning uchun bar-
cha sharoitlar yaratilayotgan ekan, ovoz 
berishda ham uygʻoq boʻlaylik. Shunda 
obodlikka yuz tutgan koʻcha, maktab va 
bogʻchaning ham qadr-qimmati baland 
boʻladi.

Prezidentimiz shu yil 12-sentabr kuni  yoʻl xoʻjaligi 
tizimini isloh qilish masalalari boʻyicha oʻtkazilgan 
yigʻilishda endi ichki yoʻllarni qurish va taʼmirlash uchun 
budjet mablagʻlari faqat “Ochiq budjet” platformasidagi 
“Mening yoʻlim” dasturi orqali ajratilishi yuzasidan 
koʻrsatma berdi.

“Oʻzbekiston – 2030” strategiyasi mamlakatimiz 
rivojining muhim fundamental asoslarini oʻzida 
qamrab olgan faoliyatimizning ustuvor vazifalarini 
belgilab beradi. Xalqaro hamjamiyatning koʻz oʻngida 
davlatimiz mavqei va obroʻsini yanada mustahkamlash, 
inson qadrini ulugʻlashga xizmat qiladi.

Davlatimiz rahbari oʻz nutqida taʼkidladiki, 
mintaqamizda bu masalada qator zaif nuqtalar 
mavjud:  “Bular agrar  sektorning ilmiy-
texnologik jihatdan yetarlicha rivojlanmagani, 
suv resurslari borasidagi oʻtkir taqchillik, 
qoʻshimcha qiymat yaratishning uzoq 
va samarasiz zanjirlari, iqlim inqirozi va 
logistikadagi uzilishlar oldidagi beqarorlik, 
sogʻlom ovqatlanish masalalaridir”. 

Darhaqiqat, mintaqamiz davlatlari qishloq 
xoʻjaligi sohasidagi mavjud kamchiliklar 
ularning barchasiga juda katta salbiy taʼsir 
koʻrsatmoqda. Sohaning ilmiy-texnologik 
jihatdan  zamondan orqada qolib ketgani 
mintaqa davlatlariga aslida sobiq ittifoqdan 
meros qolgan. Mustaqillikka erishilgandan keyin 
Markaziy Osiyo mamlakatlari bu masalaga 
jiddiy eʼtibor bera boshladi. Lekin muammolar 
uzoq yillar davomida yigʻilib qolgani sababli 
ularni birdaniga hal etish qiyin. Natijada hozirga 
qadar mintaqa davlatlarida ayrim ekinlarning 
hosildorligi va sifat koʻrsatkichlari past. Chorva 
hayvonlarining mahsuldorligi ham jahonning 
ilgʻor davlatlari darajasiga yeta olmayapti. 

Mintaqada suv resurslari taqchilligi 
hozirning oʻzida sezilmoqda va yaqin 
kelgusida dolzarbligi tobora ortib boraveradi. 
Suv  yetishmasligi mintaqa davlatlari qishloq 
xoʻjaligida hosildorlikni sezilarli ravishda 
kamaytirmoqda, ekin maydonlarining muayyan 
qismida dehqonchilik qilish imkoniyatini 
pasaytirmoqda yoki bunga toʻsqinlik qilmoqda. 
Bu esa, oʻz navbatida, aholini mahalliy oziq-
ovqat mahsulotlari bilan taʼminlash jarayonida 
qator qiyinchiliklarni keltirib chiqaryapti, mazkur 
tovarlar  importi koʻpayishiga sabab boʻlyapti.

Agrar sohaning ilmiy-texnologik jihatdan 
qoloqligi mintaqa dehqon va chorvadorlari 
mehnatining samarasi pastligiga sabab 
boʻlayotgan muhim omillardan biri. 
Yetishtirilayotgan hosilni chuqur qayta ishlash 
quvvatlari yetarli emasligi yoki ular ishlab 
chiqarayotgan mahsulotlarning sifatsizligi 
qoʻshimcha qiymat yaratish imkoniyatlarini 
pasaytirmoqda. Mintaqa davlatlari manzil 
jihatidan yonma-yon joylashgan, lekin qoʻshni 
davlatga tegishli boʻlgan mavjud quvvatlarni 
hamkorl ikda ishlat ish  imkoniyat idan 
foydanilmayotgani har bir davlat qishloq 
xoʻjaligining ichida qoʻshimcha qiymat yaratish 
jarayonida uzoq va samarasiz iqtisodiy 
aloqalar, yaʼni zanjirlar paydo boʻlishiga olib 
kelmoqda. Buning oqibatida mahsulot tannarxi 
oshib, mazkur oziq-ovqat turini xorijdan import 
qilish  arzon tushmoqda.

Oxirgi yillarda jahon miqyosidagi global 
muammolardan biriga aylanib ulgurgan va 
bugun yechimini topmasak, ertaga juda katta 
zarar koʻrishimiz mumkin boʻlgan iqlim inqirozi 
va uning oqibatlari ham mintaqa davlatlari 
qishloq xoʻjaligi holatiga hozirning oʻzida 
jiddiy salbiy taʼsir koʻrsata boshladi. Markaziy 
Osiyo davlatlari bu muammoga alohida eʼtibor 
qaratyapti, iqlim oʻzgarishi taʼsirini kamaytirish 
borasida imkoniyatlari doirasida qator 
tadbirlarni amalga oshiryapti. Lekin bu saʼy-
harakatlarni yanada kengaytirish talab etiladi.

Jahonda soʻnggi yillarda yuz berayotgan 
global geosiyosiy voqealar tufayli Rossiyaga 
nisbatan sanksiyalar kiritilishi oqibatida 
mahsulotlarni eksport va import qilishda 

Aslida, inson zoti azaldan ezgulik-
ka, tinch-osoyishta hayotga, barkamol 
jamiyatda yashashga intiladi. Mana 
shu obyektiv sharoitni taʼminlashda 
mamlakatlar rahbarlarining puxta 
siyosati birlamchi, hattoki elning 
taqdirini belgilovchi rol oʻynaydi. Yaqin 
oʻtmishimizdagi ayanchli holatlar — 
qoʻshni mamlakatlarda yashayotgan 
qarindoshlarimizning shirin diydoridan 
mahrum boʻlish, suv va energe-
tika masalalaridagi kelishmovchiliklar, 
transport va logistika muammolarini 
unutishga haqqimiz yoʻq. 

Yuqorida tilga olingan ogʻriqli masa-
lalarni hal etishda Prezident Shavkat 
Mirziyoyev qatʼiy va dadil qadamlar 
qoʻygani, tashqi siyosat borasida, eng 
avvalo, Markaziy Osiyo davlatlari bilan 
yaxshi qoʻshnichilik tamoyili asosida 
munosabatlarni izchil hayotga tatbiq 
etgani butun mintaqa aholisi uchun 
ayni muddao, savobli amal boʻldi. 
Davlatimiz rahbarining hokimiyat tepa-
siga kelgandayoq qoʻshni davlatlarga 
tashrif buyurib, rahbarlari bilan mulo-
qot va muzokaralar oʻtkazgani va qa-
tor muammolar yechimiga poydevor 
qoʻygani nafaqat Oʻzbekistonning 
yangi solnomasiga yozildi, balki minta-
qaviy barqarorlik yoʻlida tamal toshi 
vazifasini bajardi. Savdo-iqtisodiy alo-
qalarimiz ijobiy natijalarini berayotgani 

quvonarli hol, albatta. Chegaraoldi 
tumanlarda erkin iqtisodiy zonalar 
faoliyat yuritayotgani, suv va energe-
tika manbalaridan oqilona foydalanish 
mexanizmlari takomillashgani ham 
farovonlikka xizmat qiladi.

Yaqinda Tojikiston poytaxti Du-
shanbe shahrida Markaziy Osiyo 
davlatlari rahbarlarining beshinchi 
maslahat uchrashuvidagi nutqida 
 Prezidentimiz koʻplab muhim gʻoya va 
takliflarni bayon etdi.

Mintaqa davlatlari oʻrtasida har 
qanday sohada hamkorlikni yoʻlga 
qoʻyish va izchil amalga tatbiq etish 
uchun oʻta muhim omil mavjud. Bu 
tarixan shakllangan, ruhiyat olamimiz-
ga singib ketgan bir-biriga yaqin 
 qadriyatlar va qardoshlik rishtalaridir. 
Tarixiy-adabiy merosimiz esa butun bir 
organizmga oʻxshaydi. Bu organizmni 
kichik organlarga boʻlib olsak, yaxlit va 
butun organizm ildizlari quriydi. Ayt-

Oʻzbekiston Prezidenti Shavkat 
Mirziyoyev oʻtgan hafta 
Dushanbe shahrida Markaziy 
Osiyo davlatlari rahbarlarining 
beshinchi maslahat uchrashuvida 
ishtirok etdi va unda mintaqa 
davlatlari oʻrtasidagi kelgusi 
hamkorlik istiqbollari boʻyicha 
qator takliflarni ilgari surdi.
Ana shu takliflarning beshinchisi 
Markaziy Osiyo davlatlari 
aholisini oziq-ovqat bilan 
toʻlaqonli taʼminlash sohasida 
hamkorlikni yanada kengaytirish 
masalalariga bagʻishlandi. 
Mintaqada ayni paytda salkam  
80 million kishi yashaydi. 
Buncha koʻp aholini sifatli va 
arzon oziq-ovqat mahsulotlari 
bilan taʼminlash oʻta muhim 
ahamiyatga ega.

Odil OLIMJONOV, 
O‘zbekiston Respublikasi 
Prezidenti Administratsiyasi 
huzuridagi Iqtisodiy tadqiqotlar 
va islohotlar markazi bosh 
ilmiy xodimi, iqtisodiyot fanlari 
doktori, professor

dunyo davlatlari oʻrtasida uzoq yillar davomida 
shakllangan maqbul logistik zanjirlar ham uzildi. 
Baʼzi davlatlarga toʻgʻridan-toʻgʻri va bevosita 
tovar sotish yoʻlaklari yopilib qoldi. Natijada 
mazkur davlatga mahsulotni uchinchi davlat 
orqali tashib kelishga ham majbur boʻlinmoqda. 
Bu esa eksport qilinayotgan tovarlar tannarxini 
oshirib, raqobatbardoshligini pasaytiryapti.

Aholini tibbiyot meʼyorlari boʻyicha sifatli va 
arzon oziq-ovqat mahsulotlari bilan uzluksiz 
taʼminlash mintaqa davlatlari oldida turgan 
eng muhim muammolardan biri. Jahonda 
oziq-ovqatning barcha turlari boʻyicha aholisini 
oʻzi toʻla mustaqil taʼminlay oladigan davlatlar 
kam. Baʼzan buning iloji boʻlmaydi ham. 
Koʻp hollarda esa iqlim yoki boshqa obyektiv 
sabablarga koʻra, qaysidir mahsulotni oʻzida 
ishlab chiqargandan uni  xorijdan import qilish 
arzon tushadi.

Davlatimiz rahbari Dushanbe uchrashuvidagi 
nutqida Markaziy Osiyo davlatlari agrar sohalari 

oldida turgan kamchiliklarni bartaraf etish 
borasida ham fikr yuritdi. Mavjud muammolarni 
yechishda oʻzaro manfaatli hamkorlik qilish 
zarurligini alohida taʼkidladi: “Bu sohada saʼy-
harakatlarni birlashtirish va BMTning Oziq-
ovqat va qishloq xoʻjaligi tashkiloti koʻmagida 
mintaqaviy sheriklik dasturini tayyorlash 
muhim, deb hisoblaymiz.

Taʼkidlab aytmoqchimanki, bizning 
mamlakatlarimiz oziq-ovqat mahsulotlari bilan 
nafaqat mintaqaning ichki bozoridagi mavjud 
ehtiyojlarni toʻliq qoplash, balki ularni eksport 
qilishdek muhim imkoniyatga ham egadir”. 

Mintaqa davlatlari birgalikda harakat qilsa, 
hamkorlikni yanada kengaytirsa, yuqorida 
koʻrsatib oʻtilgan muammolarni bartaraf etish 
samarali va oson kechadi. 

Zero,  Markaziy Osiyo hududi uzoq asrlar 
davomida yagona davlat tarkibida boʻlgan. 
Toʻgʻri, bu makonda bir paytning oʻzida bittadan 
koʻp davlat hukm surgan davrlar ham bor. Lekin 
bitta davlat tarkibida boʻlganmi yoki 3-4 ta 
davlat boʻlib yashaganmi, bundan qatʼi nazar, 
ular iqtisodiyoti tabiiy iqlim, yer-suv, aholining 
koʻchmanchi yoki oʻtroq holda yashashi kabi 
turli omillar taʼsiri ostida bir-birini toʻldirib 
turadigan yagona hududiy kompleks holida 
shakllangan. Sobiq ittifoq parchalangunga 
qadar Markaziy Osiyo davlatlari yagona 
hududiy kompleks sifatida saqlanib turgan. Tan 
olish kerakki, bu holat besh davlatning iqtisodiy 
manfaatlariga mos kelgan.

Afsuski, 1992-2016-yillar mobaynida 
beshta davlat oʻrtasida sunʼiy toʻsiqlar paydo 
boʻldi. Natijada ularning oʻzaro iqtisodiy 
aloqalari susaydi, bu esa barchaga jiddiy 
salbiy taʼsir koʻrsatdi. Asrlar davomida 
bir-biri bilan erkin iqtisodiy aloqalar qilib 
kelgan chegara hududlaridagi qishloq va 
shaharlarning savdo-sotiq hajmi keskin 
qisqara boshladi. 

Bu fikr tasdigʻini Oʻzbekiston — Qirgʻiziston 
iqtisodiy aloqalari misolida ham koʻrish mumkin. 
Chorva Qirgʻizistonda koʻp, qardoshlarimiz 
koʻproq shunga ixtisoslashgan. Meva-
sabzavot va poliz mahsulotlari esa, asosan, 
Oʻzbekistonda yetishtiriladi. Chegaralardagi 
avvalgi toʻsiqlar tufayli ular qoʻshni davlatga 
sotishga moʻljallab yetishtirilgan mahsulotlarini 
bir-biriga erkin sotish imkoniyatini yoʻqotdi. 
Bundan har ikki davlat zarar koʻra boshladi.

2016-yilga qadar Markaziy Osiyo 
davlatlarining barchasida oʻzaro iqtisodiy 
munosabatlar holati deyarli mana shunday 
edi...

Prezidentimiz bu holatlar mintaqa davlatlari 
va xalqlariga juda katta maʼnaviy va iqtisodiy 
zarar keltirayotganini chuqur his qilgan. Shu 
bois, lavozimga kelgandan keyin darhol tashqi 
siyosatni butkul oʻzgartirib, hamma, ayniqsa, 
qoʻshni davlatlar bilan aloqalarni tubdan 
kengaytirish yoʻlini tanladi.

Oʻzbekistonning ochiq, konstruktiv, puxta 
oʻylangan va pragmatik siyosati natijasida 
suvdan foydalanish, davlat chegaralarini 
delimitatsiya va demarkatsiya qilish, ichki 
va xalqaro transport kommunikatsiyalaridan 
samarali foydalanish, davlat chegaralaridan 
oʻtishni soddalashtirish kabi deyarli 25 
yildan beri hal boʻlmay turgan murakkab 
muammolarga yechim topila boshlandi.

Natijada mintaqa davlatlari oʻrtasidagi 
hamkorlik darajasi shiddatli ravishda oʻsish 
bosqichiga kirdi. Masalan, 2017-2022-yillar 
davomida Markaziy Osiyo mamlakatlarining 
oʻzaro tovar aylanmasi 8,9 milliarddan 20,8 
milliard dollarga yetdi yoki 2,4 barobar oshdi.

Prezidentimiz Markaziy Osiyo davlatlari rah-
barlarining beshinchi maslahat uchrashuvidagi 
nutqida ilgari surgan tashabbuslar uning min-
taqada yaxshi qoʻshnichilik munosabatlarini 
chuqurlashtirish va oʻzaro manfaatli hamkorlik-

ni yanada kengaytirish boʻyicha 7 yil avval olgʻa 
surgan gʻoyalarining mantiqiy davomi sifatida 
namoyon boʻldi. 

Haqiqatan, mintaqa agrar sektoridagi zaif 
nuqtalarni saʼy-harakatlarni birlashtirish va 
mintaqaviy sheriklik dasturini tayyorlash  orqali 
bartaraf etish maqsadga muvofiq. Mazkur 
dasturni tayyorlashda BMTning bu borada 
katta xalqaro tajribaga ega boʻlgan Oziq-
ovqat va qishloq xoʻjaligi tashkiloti koʻmagiga 
tayanish mumkin.

Ana shunday oʻzaro manfaatli sheriklik 
dasturini tayyorlash va uni amalga oshirish 
mintaqa davlatlari qishloq xoʻjaligi oldida 
turgan jiddiy muammolarni birgalikda va 
samarali hal etishga yordam beradi, agrar 
soha taraqqiyotini yangi bosqichga koʻtaradi, 
tarmoq samaradorligini oshirishga asos 
boʻlib xizmat qiladi. Bu esa Markaziy Osiyo 
davlatlarining 2022-yil yakuni boʻyicha hajmi 
368 milliard dollarga teng boʻlgan yalpi ichki 
mahsuloti sezilarli darajada oshishiga zamin 
yaratadi.

Ayni paytda Markaziy Osiyo davlatlarining 
oʻzaro tovar ayirboshlash  hajmi 20,8 milliard 
dollarni tashkil qiladi yoki bu koʻrsatkich ular 
umumiy tashqi savdosining 9,4 foiziga teng, 
xolos. Tahlillar bu koʻrsatkichning  qardosh 
davlatlar salohiyatiga mos emasligidan dalolat 
beryapti.

Oʻzaro hamkorlikni kuchaytirish borasidagi 
bunday takliflar amalga oshishi oʻzaro tashqi 
savdo hajmi ham keskin ortishiga puxta 
asos yaratadi. Eng muhimi, hamkorlikning 
kengayishi Markaziy Osiyo davlatlari 
aholisini oziq-ovqat mahsulotlari bilan 
mustaqil ravishda birgalikda toʻla taʼminlash 
imkoniyatini yaratadi, mintaqa davlatlariga 
oziq-ovqat mahsulotlarini import qilishga chek 
qoʻyadi hamda ularni xorijga eksport qilish 
hajmini keskin oshiradi. 

“Markaziy Osiyo ruhi”, “Yaxshi qoʻshnichilik”... Mana, yetti 
yildirki, bu atamalar real voqelikka aylanib, mintaqa xalqlari 
hayotiga yangicha mazmun-mohiyat bagʻishlab kelmoqda. 
Hatto xalqaro maydonda ham eʼtiroflarga sazovor boʻlib, 
muhim jarayon sifatida tez-tez tilga olinyapti. Toʻgʻrisi, yangi 
Oʻzbekistonning mintaqaviy barqarorlik, tinchlik va integratsiya 
jarayonlarini kuchaytirish, azaldan qondosh-u qardosh 
xalqlarning doʻstlik rishtalarini mustahkamlash yoʻlidagi 
tashabbuslari va amaliy qadamlari sharofati bilan Markaziy 
Osiyoda butunlay boshqacha – ishonch, doʻstlik va hamkorlik 
muhiti vujudga keldi. Bugun dunyoda global buhronlar, 
ziddiyatlar, beqarorlik kuzatilayotgan bir paytda bizning 
mintaqada hukmron boʻlgan osoyishtalik, oʻzaro ishonch, doʻstlik 
va qardoshlik aloqalarining yangi bosqichga chiqqani buyuk 
neʼmat, noyob hodisadir.

Shoqahhor SALIMOV,
 jurnalist,
“Do‘stlik” ordeni sohibi

moqchimizki, Markaziy Osiyo nafaqat 
geo grafik va geosiyosiy jihatdan, balki 
tarixi va taqdiri mushtarak yagona 
madaniy makon hamdir. 

Shu nuqtayi nazardan mazkur 
sammitda Prezidentimiz “Umumiy 
tarix, urf-odat, madaniyat va qadriyat-
larga — Markaziy Osiyoning noyob 
sivilizatsiyasi mushtarakligi va rang-
barangligiga asoslangan madaniy-gu-

manitar hamkorlik bizning eng muhim 
anʼanaviy ustuvor yoʻnalishimizdir”, 
deb taʼkidlaganida chuqur maʼno bor. 
Shu fikrning mantiqiy davomi sifatida 
yana qayd etdiki, “Markaziy Osiyo tari-
xi va madaniyati: yagona oʻtmish va 
umumiy kelajak” xalqaro media plat-
formasini yaratish bu yoʻnalishdagi 
amaliy qadam boʻladi. Bunda umumiy 
mintaqaviy kontentni shakllantirish 
uchun olimlar va keng jamoatchilik 
vakillarini jalb etishga alohida eʼtibor 
qaratish maqsadga muvofiqdir”.  

Aynan mana shu yoʻnalishni izchil 
tatbiq etishga, mazkur kontentni 
doʻstlik va oʻzaro tushunish, birlik 
tuygʻularini mustahkamlashga biz — 
jurnalistlar, qalam ahli salmoqli hissa 
qoʻshishimiz zarur. Bu borada bizda 
tarixiy tajriba talaygina. Uzoq tarixi-
miz, adabiy aloqalar bizga qancha 
xohlasak, shuncha saboq beradi. 
Hazrat Mir Alisher Navoiy va Mavlono 

 Jomiyning benazir doʻstligi buning 
yorqin misolidir. Ushbu ikki buyuk zot 
haqida suratga olinayotgan badiiy film, 
Oʻzbekiston Yozuvchilar uyushmasi, 
Oʻzbekiston Jurnalistlari uyushmasi 
va yana qator tashkilot hamda muas-
sasalarning qoʻshni davlatlardagi tur-
dosh uyushma va tashkilotlar bilan 
ijodiy-ilmiy hamkorlikni yoʻlga qoʻygani 
ham bu borada muhim qadam boʻlib 
xizmat qiladi. Biz tariximizdan ibrat 
olishimiz kerak. Mavlono Jomiy “Layli 
va Majnun” dostonida Hazrat Navoiy 
haqida bunday olijanob fikrlarni ayt-
gan:

Doʻst agar doʻstga 
payvandlik qilsa, 

Orzu-umid daraxti 
unumdor boʻlgʻay.

Umid xazinasining 
kaliti doʻstdir,

Abadiy ayshning 
xushxabarchisi doʻstdir.

Maqsudi umr emasmi doʻstlik.
Umr ichraki nur emasmi doʻstlik?

(Jonibek Quvnoq tarjimasi).
Maxtumquli, Abay, Berdaq, Ayniy, 

Gʻafur Gʻulom, Chingiz Aytmatov... biz 
uchun begona emas-ku! Davlat arbobi 
va atoqli adib Sharof Rashidov Mirzo 
Tursunzoda bilan uchrashganida “U 
nafaqat tojiklarning Mirzosi, balki biz-
ning — oʻzbeklarning Mirzomiz ham”, 
degan edi. Mana shunday rishtalar 
hamkorlik aloqalarimizning ohanrabo-
sidir. Marhum Sherali Joʻrayev oʻz 
qoʻshiqlari bilan mintaqaning million-
million aholisi qalbidan joy olgan edi. 
Odil Yoqubov, Primqul Qodirov bu 
yoʻlda katta zahmat chekdi. 

Yana bir muhim jihat, mintaqaviy 
tarixiy masalalarga xolisona yon-
dashuv ham tarixiy zaruratga aylan-
gan. Bu borada atoqli adib Chingiz 
Aytmatov goʻzal fikrlarni aytib oʻtgan 
edi: “Biz jahon tamadduni rivojiga ul-
kan hissa qoʻshgan xalqlarmiz. Yangi 
zamonda ham bir yoqadan bosh 

chiqarib, baquvvat “panja” boʻlib, ke-
lajak avlodga, yoshlarga buyuk me-
ros qoldirishimiz ajdodlar ruhini shod 
etadi. Zero, biz bir azim chinorning, 
bir obu havo, bir tuproqning farzand-
larimiz”. 

Qozogʻistonning Sayram tumani 
Qorabuloq qishlogʻida tugʻilgan ja-
moat arbobi, ikki marta Qozogʻiston 
parlamenti deputati Faxriddin Qora-
toyev Oʻzbekistonda boʻlib oʻtgan 
bir necha saylovda, jumladan, joriy 
yil 9-iyul kuni Prezident saylovida 
ham kuzatuvchi sifatida ishtirok et-
gan. U har kelganda suhbatlashga-
nimizda mintaqa xalqlarining birligini 
taʼminlashda Shavkat Mirziyoyev 
tashabbuslari haqida katta ishtiyoq 
bilan gapiradi.  

— “Vatandoshlar” jamoat fondi 
tashkil etilgani ayni muddao boʻldi, 
— degan edi u ikki yil oldin. — 
Mana shunday jamoat tuzilmalari, 
oʻylaymanki, qoʻshni mamlakatlar bi-
lan doʻstona aloqalarni yanada mus-
tahkamlashda muhim oʻrin tutadi. 
Yana bir jihat: men har kelganimda 
Oʻzbekiston, uning poytaxti Toshkent 
shahrini boshqacha koʻryapman. 
Oʻzbekiston barqaror rivojlanmoqda. 
Oʻzbekiston mintaqaviy barqarorlikni 
taʼminlash borasida bir emas, bir 
necha gʻoyani ilgari surdi. Markaziy 
Osiyo davlatlari rahbarlarining masla-
hat uchrashuvini muntazam oʻtkazib 
borish ulardan biri”.

Toʻgʻri, mana shunday uchrashuv-
lar, davlatlar oʻrtasida savdo-iqtisodiy 
eksport-import aloqalarini rivojlanti-
rish ayni vaqtda madaniy-gumanitar, 
yaxshi qoʻshnichilik munosabatlarini 
yanada mustahkamlashga ham xiz-
mat qiladi. Xususan, davlatimiz rahba-
rining beshinchi maslahat uchrashuvi-
da ilgari surgan gʻoya va tashabbuslari 
yaqin kelajakda real mazmun kasb 
etishiga ishonamiz.

Davlatimiz rahbarining hokimiyat tepasiga 
kelgandayoq qoʻshni davlatlarga tashrif buyurib, rahbarlari 
bilan muloqot va muzokaralar oʻtkazgani va qator muammolar 
yechimiga poydevor qoʻygani nafaqat Oʻzbekistonning yangi 
solnomasiga yozildi, balki mintaqaviy barqarorlik yoʻlida 
tamal toshi vazifasini bajardi. Savdo-iqtisodiy aloqalarimiz 
ijobiy natijalarini berayotgani quvonarli hol, albatta.

Prezidentimiz Markaziy Osiyo davlatlari 
rahbarlarining beshinchi maslahat uchrashuvidagi 
nutqida ilgari surgan tashabbuslar uning mintaqada 
yaxshi qoʻshnichilik munosabatlarini chuqurlashtirish 
va oʻzaro manfaatli hamkorlikni yanada kengaytirish 
boʻyicha 7 yil avval olgʻa surgan gʻoyalarining 
mantiqiy davomi sifatida namoyon boʻldi. 

O‘zbekiston va Markaziy Osiyo

Aslida, bularning qay darajada muhim-
ligini bilish uchun hatto ularga doir statistika 
ham shart emas. Shunchaki yon-atrofin-
gizga qarang, oʻzgarishlarga razm soling: 
yurtimiz aholisi soni oshyapti, minglab 
yangi turar joylar, ijtimoiy soha obyektlari, 
yangidan-yangi ishlab chiqarish quvvatlari 
barpo etildi va bu jarayon davom etmoqda. 
Demak, yurtdoshlarimiz hamda tadbirkor-
lik subyektlarining elektr energiyasi, oziq-
ovqat mahsulotlari va albatta, suvga talabi 
ham tabiiy ravishda oshmoqda.

Shu bois, ayni yoʻnalishlarda, avvalo, 
aholi ehtiyojlarini taʼminlash, talabga nis-
batan taklifni oshirish orqali eksportni ken-
gaytirishga alohida eʼtibor qaratilmoqda. 
Mutaxassislar hisob-kitoblariga koʻra, yur-
timizda quyosh energetikasining texnik sa-
lohiyati unga boʻlgan ehtiyojdan 4 barobar, 
quyosh energiyasini ishlab chiqarish salo-
hiyati esa 8 barobar koʻp. Quyosh elektr 
stansiyalarini qurish orqali 600 milliard kilo-
vatt-soat elektr energiyasi ishlab chiqarish 
imkoniyati mavjud.

Mana shu kabi tabiiy neʼmatdan sama-
rali foydalanish, tobora ortib borayotgan 
ehtiyojni toʻliq va uzluksiz qanoatlantirish 
maqsadida muqobil energetika — shamol, 
quyosh va suv oqimlari imkoniyatlaridan 
samarali foydalanish boʻyicha yirik loyi-
halar amalga oshirilmoqda. Yirik daryo va 
kanallarda katta va kichik GESlar barpo eti-
layotgan boʻlsa, deyarli barcha hududlarda 
shamol va quyosh fotoelektr stansiyalari 
qurilyapti. Shuningdek, davlat idoralari va 
ijtimoiy soha obyektlari, aholi xonadonlarida 
ham quyosh panellaridan foydalanish om-
malashyapti.

Quyosh elektr stansiyalari tomonidan 
2015-yilda 0,003 kilovatt-soat elektr ener-
giyasi ishlab chiqarilgan boʻlsa, 2022-yilda 
bu koʻrsatkich 445,7 million kilovatt-soatga 
yetdi. 

Oziq-ovqat xavfsizligini taʼminlash bora-
sidagi ishlar ham tahsinga sazovor. Binoba-
rin, yerning meliorativ holatini yaxshilash, 
seleksiya, umuman, agrar sektordagi islo-
hotlar samarasi oʻlaroq, yuqori hosildorlikka 
erishilmoqda. Jumladan, 2017-yilda 1 mil-
lion 133 ming gektarda parvarishlangan 
boshoqli don ekinlaridan 6,4 million tonna 
hosil olingan boʻlsa, 2022-yilda ekin may-
doni 101 ming gektarga qisqargani holda 
yalpi hosil 800 ming tonnaga koʻpaygan. 
Boshqacha aytganda, gektariga oʻrtacha 
hosildorlik 69,7 sentnerga yetib, yetti yilda 
13 sentnerdan ziyodroqqa oshdi. 

Qishloq, oʻrmon va baliqchilik 
xoʻjaliklarida ham oʻsish kuzatildi. Xusu-
san, ushbu yoʻnalishlarda ishlab chiqaril-
gan mahsulotlar qiymati aholi jon boshiga 
2017-yildagi 4,8 million soʻmdan 2022-yilda 
10,2 million soʻmgacha koʻtarilgan. Chor-
vachilik mahsulotlari ishlab chiqarish hajmi 
soʻnggi 6 yilda 2,4 barobar ortgan.

Tanqislik ko‘lami va uning 
zarari ortib boraveradi

Ochigʻi, har ikki yoʻnalishdagi ishlar 
va ularning samaralari haqida uzoq ga-
pirish mumkin. Lekin mavzumiz suv tan-
qisligi boʻlgani uchun bularga atroflicha 
toʻxtalmadik.

Nega aynan suv tanqisligi mavzusi, 
degan savolga keladigan boʻlsak, buning 
yechimi yuqoridagi ikki yoʻnalishdan bir oz 

MUAMMONING KOʻLAMI QANDAY, IQTISODIYOTGA 
TAʼSIRI-CHI, YECHIM NIMADA?

Bugun kundalik hayotimiz, 
turmushimiz farovonligi, iqtisodiy 
taraqqiyotga erishishda uch asosiy 
muammoli holat – energetika 
barqarorligiga erishish, oziq-ovqat 
xavfsizligini taʼminlash hamda 
global iqlim oʻzgarishi tufayli yuzaga 
kelgan suv taqchilligi yanada dolzarb 
ahamiyat kasb etmoqda. Buni shu 
yil 7-8-sentabr kunlari Samarqand 
shahrida oziq-ovqat xavfsizligini 
taʼminlashga bagʻishlangan 
xalqaro konferensiya oʻtkazilgani, 
14-15-sentabr kunlari esa Tojikiston 
poytaxti Dushanbe shahrida 
oʻtkazilgan Markaziy Osiyo davlatlari 

rahbarlarining beshinchi maslahat uchrashuvi hamda Orolni 
qutqarish xalqaro jamgʻarmasi taʼsischi davlatlari rahbarlari 
kengashi majlisida ushbu masalalar asosiy muhokama mavzusi 
boʻlgani misolida ham koʻrish mumkin. 

Avazbek XUDOYQULOV,
“Yangi O‘zbekiston” muxbiri

murakkabroq. Birinchidan, elektr energiyasi 
boʻyicha oshib borayotgan ehtiyoj “yashil” 
energetikani rivojlantirish, oziq-ovqat mah-
sulotlariga talab esa hosildorlikni oshirish 
orqali qoplan yapti. Ikkinchidan, har ikki 
yoʻnalishda istiqbol imkoniyatlari nisbatan 
keng. Aytaylik, yurtimizda umumiy uzunligi 
12,7 ming kilometr boʻlgan  430 ta katta-yu 
kichik daryo bor. Oqim salohiyatidan kelib 
chiqib, katta-kichik GESlar qurish orqali 
qan cha “yashil” energiya hosil qilish mum-
kin. Quyoshdan olinishi mumkin boʻlgan 
 elektr energiyasi hajmi naqadar kattaligini 
esa yuqorida aytib oʻtdik.

Umuman, shamol energetikasi yoki 
agrar tarmoq imkoniyatlari haqida ham 
shunday fikr bildirish, asosli faktlarni misol 
keltirish mumkin. 

Suv masalasida esa bunday deyish bir 
oz mushkul. Prezidentimiz  Orolni qutqarish 
xalqaro jamgʻarmasi taʼsischi davlatlari rah-
barlari kengashi majlisida qayd etganidek, 
“Markaziy Osiyoda suv taqchilligi muammo-
si oʻtkir va muqarrar tus oldi hamda bundan 
buyon u tobora chuqurlashib boraveradi.

Ekspertlar hisob-kitoblariga koʻra, 
Markaziy Osiyoning ayrim mintaqalarida 
2040-yilga borib, suv resurslariga ehtiyoj 
uch barobar oshadi. Vaqt oʻtishi bilan iqti-
sodiy zarar yalpi mintaqaviy mahsulotning 
11 foiziga yetishi mumkin.

BMT maʼlumotiga koʻra, hozirning 
oʻzidayoq mintaqa davlatlari suv resurslari 
taqchilligi va undan samarasiz foydala-
nish oqibatida yiliga 2 milliard dollargacha 
mablagʻ yoʻqotmoqda”.

Muzliklar erishi jadallashib, suv zaxiralari 
kamayib borayotgan murakkab sharoitda 
yaqin va oʻrta istiqbol, kelajak uchun puxta 
oʻylangan rejalar tuzish va uni tizimli amalga 
oshirish juda katta ahamiyatga ega. Chunki 
mintaqada suv tanqisligi muammosi yildan-
yilga kuchayib borishi muqarrar. Zero, dunyo 
ekspertlari ham, yurtimiz suv xoʻjaligi muta-
xassislari ham buni hisob-kitob qilgan.

Jumladan, suv xoʻjaligi vaziri oʻrinbosari 
Rustam Qarshiyevning aytishicha, soʻnggi 
15 yilda yogʻingarchilik miqdori 25 foiz 
qisqargan. Yoz faslida esa jazirama kunlar 
davomiyligi ortgan. 

Jahon tabiiy resurslar instituti (World 
Resources Institute) va Buyuk Britaniyan-
ing “Economist Intelligence Unit” tashki-

loti tadqiqotlariga koʻra, 2040-yilga borib, 
suv tanqisligiga eng koʻp uchrashi taxmin 
qilinayotgan 33 davlat orasida Markaziy 
Osiyo mamlakatlari, xususan, Oʻzbekiston 
ham bor. Mutaxassislar fikricha, 2050-yil-
gacha suv resurslari yurtimizning asosiy 
suv manbai hisoblangan Sirdaryo havza-
sida 5 foizgacha, Amudaryo havzasida 
esa 15 foizgacha kamayishi mumkin. De-
mak, bularning barchasi yuqorida qayd 
etib oʻtganimizdek, yil sayin qurgʻoqchilik 
kuchayib, suv tanqisligi muammosi ortib 

borayotgani va bu jarayon davom etishidan 
dalolat beradi.

Qo‘shtepa kanali 
Amudaryodan qancha suv 

oladi?

Qoʻshni Afgʻonistonda Amudaryodan 
suv oluvchi Qoʻshtepa kanali qurilishi bosh-
langan. Maʼlumotlarga koʻra, kanal qurilishi 
taxminan 684 million dollarga baholanmoq-
da. Uzunligi 285 kilometr, kengligi 100 metr, 
chuqurligi 8,5 metrni tashkil etuvchi kanal-
ning Amudaryodan qancha miqdorda suv 
olishi haqida esa turli taxminlar bildirildi. 
Jumladan, ijtimoiy tarmoqlarda Afgʻoniston 
tomonining mazkur kanalni qurishdan 
maqsadi Balx, Juzjon va Faryob viloyati-
dagi 550-600 ming gektar yerni sugʻorish 
ekani, buning uchun esa Amudaryodan 10-
13 milliard kub metr suv olishi mumkinligi 
haqida xabarlar tarqaldi.

Xoʻsh, ushbu taxminiy fikr va mulohazalar 
haqiqatga qanchalik mos keladi? Kanal ning 
yurtimiz sugʻorish tizimiga taʼsiri qanday? 
Ayni savollarga suv xoʻjaligi vaziri Shavkat 
Hamroyev mavzuga doir matbuot anjumani-
da quyidagicha javob bergandi: “Amudaryo-
dan suv oluvchi Qoʻshtepa kanalining qurili-

shi boʻyicha “Tolibon” tomonidan 6 ta variant 
tayyorlangan. Oʻzbekiston ularning barini 
chuqur oʻrganib chiqqan.

Variantlarning birida 120 ming gektar 
yer oʻz oqimi bilan suv ichishi koʻrsatilgan. 
Yana birida 225 ming gektar koʻrsatilgan. 
600 ming gektar toʻgʻrisida gap yoʻq, unday 
boʻlmaydi. Biz oʻrgangan variantlar boʻyicha 
taxminan 225 ming gektar oʻz oqimi bilan 
boʻlishi mumkin. Uchinchi variant — yana 
50 ming gektar yer nasos bilan sugʻoriladi, 
shunda taxminan 300 ming gektarcha 
sugʻoriladigan yer hosil boʻladi”.

Vazirning qoʻshimcha qilishicha, buncha 
yerni sugʻorish uchun 4-5 milliard kub metr 
suv yetadi. Oʻzbekiston mana shu miqdor 
saqlanib qolishiga intiladi.

Shavkat Hamroyev bu miqdorning asosli 
ekaniga quyidagicha izoh bildirdi: “Agar 
oʻsha kanal 300 ming gektarni sugʻoradigan 
boʻlsa, 12 milliard kub metr suv oladi, de-
sak ham, bu har bir gektar uchun 40 ming 
kub metrdan toʻgʻri kelishini anglatadi. 
Vaholanki, 1 gektar yer 40 ming kub 
metr suv icholmaydi. Biz sholi ekib, suvni 
bostirib sugʻorganimizda ham 1 gektarga 
30 ming kub metr suv ketadi. Birinchidan, 
Afgʻonistonda yuz foiz sholi ekilmaydi. Ik-
kinchidan, agar Afgʻoniston 5 yil birinchi 
daraja ishlarni qilsa, boshqa ekinlar, kanal-
larning oʻtkazish qobiliyati va boshqasidan 
kelib chiqib, taxminan 4 milliard kub metr 
atrofida suv oladi”.

Mutaxassislar fikricha, hozir Amudaryo-
da har yili taxminan oʻrtacha 60 milliard kub 

metr suv shakllanmoqda. Qoʻshtepa kanali 
qurilishi esa oʻzi shundoq ham muam-
mo boʻlib turgan suv tanqisligini yanada 
kuchaytiradi. Lekin boshqa tomondan, 
Afgʻoniston ham Amudaryo suvidan foy-
dalanmoqchi.

Prezidentimiz Orolni qutqarish xalqaro 
jamgʻarmasi taʼsischi davlatlari rahbarlari 
kengashining Dushanbeda oʻtgan majlisida 
bu masalaga ham alohida toʻxtalib, quyi-
dagicha fikr bildirdi:

“...Mintaqamizda suvdan foydalanish ja-
rayonida bizning mamlakatlarimiz bilan hech 
qanday majburiyat asosida bogʻlanmagan 
yangi ishtirokchi paydo boʻldi. 

Afgʻon tomoni kanalni qurish boʻyicha 
faol ish olib borayotganini yaxshi bilasiz.

Uning ishga tushirilishi Markaziy Osiyo-
dagi suvdan foydalanish tartibi va muvo-
zanatini tubdan oʻzgartirib yuborishi mum-
kin.

Qoʻshtepa kanalining qurilishi va uning 
Amudaryo suvidan foydalanish tartibiga 
taʼsiri bilan bogʻliq barcha jihatlarni mam-
lakatlarimizdagi tadqiqot institutlarini jalb 
etgan holda oʻrganish boʻyicha qoʻshma 
ishchi guruh shakllantirish zarur, deb hisob-
laymiz.

Afgʻoniston vakillarini suv resurslaridan 

birgalikda foydalanish boʻyicha mintaqaviy 
muloqotga jalb etish masalasini koʻrib chi-
qishni taklif etamiz”.

Yagona yechim – 
tejamkorlik

Suv kamayishi faqat dehqonchilikda qi-
yinchilik tugʻdirmaydi. Bu muammo bevosi-
ta mintaqa gidrologiyasi va atrof-muhit land-
shaftlariga ham salbiy taʼsir koʻrsatadi. Yaʼni 
yashil maydonlar kamayadi. Yer osti suvi 
sathi  pastlashi natijasida quduqlardan suv 
olishda muammolar paydo boʻladi. Bu esa, 
oʻz navbatida, suv sarfi oshishiga olib ke-
ladi, soddaroq aytganda, avval 10 kub metr 
suv bilan qoniqqan dalalarni sugʻorishda 
endi 15 kub metr suv talab etiladi. 

Bilvosita esa chorvachilik, oziq-ovqat 
xavfsizligini taʼminlash, qayta ishlash, 
toʻqimachilik sanoati kabi koʻplab sohalar-
ga ham salbiy taʼsir koʻrsatib, agrar soha 
va aholi turmush darajasi yomonlashuvi, 
eksport kamayishi, inflyatsiya oshishi, oziq-
ovqat mahsulotlari narxi qimmatlashishi 
kabi muammolar vujudga kelishi ehtimoli 
yuqori.

Modomiki, suv tanqisligi va uning oqibat-
lari shu qadar keskin ekan, muammo bilan 
fursatni boy bermasdan jiddiy shugʻullanish, 
oqibatlarini yumshatish choralarini koʻrish 
talab etiladi. Bu borada eng toʻgʻri yoʻl suv-
dan samarali foydalanish, tejamkorlikni 
yanada oshirishdir.

Maʼlumotlarga koʻra, yurtimizda bu-
gungi kunda 3 million 200 ming gektar 
yerni sugʻorishga 46 milliard kub metr suv 
sarflanayotgan boʻlsa, shundan 60 foizigi-
na  ekinlarga yetib boryapti. Negaki, birin-
chidan, yurtimiz irrigatsiya tizimidagi 180 
ming kilometr sugʻorish tarmogʻining chorak 
qismi beton qoplamali, bu tizim bilan yetib 
borgan suv orqali esa 98 foiz ekin anʼanaviy 
tarash uslubida sugʻoriladi. Yaʼni ham suv 
yetkazib berish jarayonida, ham dalaning 
oʻzida suv isrof boʻladi. Qolaversa, nasos 
stansiyalari ning aksariyati eski, shu bois, 
elektr energiyasi isteʼmoli juda yuqori. 

Suv xoʻjaligi vazirining taʼkidlashicha, 
koʻp hollarda ekinni sugʻorish uchun 
yoʻnaltirilgan suvning 40 foizi sugʻorish 
tarmoqlarida, 20 foizi esa dalaning oʻzida 
yoʻqotilyapti. Demak, bu kabi isrofgarchilik-
ni keskin kamaytirish orqali vegetatsiya 
davrida kuzatilayotgan qariyb 8-10 milliard 
kub metr suv tanqisligini qoplash mumkin.

Eʼtiborli jihati, mamlakatimizda bu bora-
da tizimli ishlar yoʻlga qoʻyilgan. Katta-katta 
ekin maydonlarida qoʻllanilayotgan suv 
tejovchi texnologiyalar nafaqat suv sarfini 
qisqartirish, balki yoqilgʻi, mineral oʻgʻitlar 
va ishchi kuchini tejash orqali xarajatlarni 
qisqartirish, asosiysi, hosildorlikni oshirish-
ga xizmat qilmoqda.

Davlatimiz rahbari raisligida shu yil 
18-aprel kuni suv xoʻjaligida va farmat-
sevtika sanoatida amalga oshirilayotgan 
loyihalar hamda kelgusi vazifalar muho-
kamasi yuzasidan oʻtkazilgan yigʻilishda 

qayd etilganidek, hozirgi kunda 450 ming 
gektar yoki sugʻoriladigan maydonning 
15 foizi lazerli texnologiyada tekislangan. 
Agar bunday yerlar 2 barobar koʻpaytirilsa, 
yana 900 million kub metr suv tejala-
di, qoʻshimcha 200 ming gektarda suv 
taʼminoti yaxshilanadi.

Soʻnggi yillarda 400 ming gektarda tom-
chilatib va yomgʻirlatib sugʻorish texnologi-
yalari joriy qilingan. Bu yil yana 80 ming 
gektar maydonda ishlar boshlangan. Bu 
ham katta hajmdagi suv tejalishiga xizmat 
qilishi, shubhasiz.

“TEKIN”DAN “TILLO”GA

 TENGLASHAYOTGAN RESURS

Dolzarb mavzu Jahon tabiiy resurslar instituti (World Resources Institute) va Buyuk Britaniyaning 
“Economist Intelligence Unit” tashkiloti tadqiqotlariga koʻra, 2040-yilga borib, suv 
tanqisligiga eng koʻp uchrashi taxmin qilinayotgan 33 davlat orasida Markaziy Osiyo 
mamlakatlari, xususan, Oʻzbekiston ham bor. Mutaxassislar fikricha, 2050-yilgacha suv 
resurslari yurtimizning asosiy suv manbayi hisoblangan Sirdaryo havzasida 5 foizgacha, 
Amudaryo havzasida esa 15 foizgacha kamayishi mumkin. Demak, bularning barchasi 
yuqorida qayd etib oʻtganimizdek, yil sayin qurgʻoqchilik kuchayib, suv tanqisligi 
muammosi ortib borayotgani va bu jarayon davom etishidan dalolat beradi.

“Oʻzbekiston — 2030” strategiyasiga muvofiq, suv ishlatish 
samaradorligi 25 foiz oshirilib, qishloq xoʻjaligi ekinlarini 
sugʻorishda suv tejaydigan texnologiyalar bilan qamrab 
olingan yerning umumiy maydoni  2 million gektargacha, 
jumladan, tomchilab sugʻorish texnologiyasi 600 ming 
gektargacha, ushbu maqsadlarga erishish uchun esa suv 
tejovchi texnologiyalarni ishlab chiqaruvchi mahalliy 
korxonalarning yillik quvvati 300 ming gektarga yetkaziladi.

Umuman olganda, 2017-2022-yillarda 
1,4 million gektar ekin maydonida suv te-
jovchi texnologiyalar joriy etilishi hisobiga 
3 milliard kub metr suv iqtisod qilinishiga 
erishilgan. Shuningdek, qoʻshimcha 400 
ming gektar maydonda suv taʼminoti yax-
shilangan.

Suv tejovchi texnologiyalarni qoʻllash 
samaradorlikka erishishda naqadar aha-
miyatli boʻlsa, bunday texnologiyalarni ish-
lab chiqarishni ham mahalliylashtirish shu 
qadar muhimdir. Zero, bizda bu tajriba-
ning shu paytgacha keng ommalashib 
ketmaganiga eng asosiy sabablardan biri 
bu turdagi import texnologiyalarning qim-
matligida edi.

Shuning uchun suv tejovchi texnologi-
yalarni mahalliylashtirishga alohida  eʼtibor 
qaratilmoqda. Ayniqsa, soʻnggi yillarda ush-
bu yoʻnalishni rivojlantirish, tadbirkorlik sub-
yektlarini ragʻbatlantirish boʻyicha koʻrilgan 
amaliy choralar natijasida mahalliylashtirish 
darajasi 80 foizga yetib, mamlakatda ushbu 
yoʻnalishda faoliyat yurituvchi korxonalar 
soni 50 tadan oshdi. Bularning barchasi 
Oʻzbekistonning bunday texnologiyalarni 
joriy qilish boʻyicha mintaqamizda birinchi, 
MDH davlatlari orasida ikkinchi, Osiyoda 
toʻrtinchi va dunyoda 13-oʻrinni egallashi 
uchun zamin yaratdi.

Ushbu yoʻnalishda bugungacha qilingan 
ishlar, shunga yarasha erishilgan natijalar 
yaxshi, albatta. Lekin yuqorida qayd etga-
nimizdek, suv tanqisligi koʻlami yildan-yilga 
ortib boraveradi. Bu esa, oʻz navbatida, suv 
xoʻjaligi tizimida suv tejovchi texnologiyalar-
dan foydalanish, lazerli tekislash, kanal va 
ariqlarni betonlash, melioratsiya obyekt-
larini qurish va rekonstruksiya qilish bora-
sida ishlar koʻlamini yanada kengaytirishni 
taqozo qiladi.

Bu borada Prezidentimizning “Oʻz-
bekiston — 2030” strategiyasi toʻgʻrisi-
da”gi farmoni bilan suv tanqisligi 
muam mosining oldini olish, oqibatlarini 
yumshatishga qaratilgan ustuvor vazi-
falar belgilab berilgani juda muhim 
ahamiyatga ega boʻlmoqda.

“Oʻzbekiston — 2030” strategiyasiga 
muvofiq, suv ishlatish samaradorligi 25 
foiz oshirilib, qishloq xoʻjaligi ekinlarini 
sugʻorishda suv tejaydigan texnologiya-
lar bilan qamrab olingan yerning umumiy 
maydoni  2 million gektargacha, jumladan, 
tomchilab sugʻorish texnologiyasi 600 ming 
gektargacha, ushbu maqsadlarga erishish 
uchun esa suv tejovchi texnologiyalarni 
ishlab chiqaruvchi mahalliy korxonalarning 
yillik quvvati 300 ming gektarga yetkaziladi.

Tuproq qoplamali kanallarni beton qop-
lamaga hamda ichki sugʻorish tarmoqlarini 
yopiq quvurli sugʻorish tizimlariga oʻtkazish 
boʻyicha yetti yillik dastur doirasida irrigatsi-
ya tizimi  va sugʻorish tarmoqlarining foy-
dali ish koeffitsiyenti koʻrsatkichi 0,73 gacha 
 oshiriladi.

Tuproq oʻzanli magistral va xoʻjaliklararo 
18,7 ming kilometr kanalning beton qopla-
mali ulushi 13,1 ming kilometrga yoki 46 
foizga yetkaziladi. Melioratsiya obyektla-
rini qurish va rekonstruksiya qilish natijasida 
sugʻoriladigan yerlarda shoʻrlangan may-
donlar 1,7 million gektargacha kamaytiriladi.

Bundan tashqari, suvni qayta ishlash, 
yetkazish va taqsimlash tizimiga xususiy 

sektor jalb etilib, dalalarga suv yetkazadi-
gan obyektlar tadbirkorlar boshqaruviga 
beriladi. Kamida 100 ta yirik suv xoʻjaligi 
obyektida avtomatlashtirilgan boshqaruv 
tizimi joriy etiladi.

Umuman olganda, “Oʻzbekiston — 
2030” strategiyasi suvdan foydalanish 
samaradorligini oshirish, tanqislikning sal-
biy oqibatlarini yumshatish, pirovardida 
iqtisodiyotimiz barqarorligi, yurtdoshlarimiz 
farovonligini yuksaltirishga doir ustuvor 
vazifalar belgilab berilgani bilan yanada 
ahamiyatlidir.

YANGI O‘ZBEKISTON

KASBGA INTILIB 

Konferensiya yakunlariga koʻra, 150 ga yaqin dav-
lat vakillari ishtirokida keyingi 10 yilda maktabgacha 
taʼlim sohasidagi ustuvor yoʻnalishlarni aniqlab beruv-
chi Toshkent deklaratsiyasi qabul qilindi. Unda yangi 
gʻoya va tashabbuslar, aniq taklif va tavsiyalar  aso-
sida 2030-yilgacha boʻlgan davrda dunyo boʻylab erta 
yosh dagi bolalarni tarbiyalash va ularga taʼlim berishga 
qaratilgan bir nechta asosiy yoʻnalish belgilandi. Jum-
ladan, bu yoʻnalishlar barcha bolalar uchun teng va 
inklyuziv taʼlim xizmatlarini taʼminlash (qam-
rov va imkoniyat), pedagog kadrlarni 
rivojlantirish va qoʻllab-quvvatlash 
(oʻqituvchi imijini yaxshilash), in-
novatsiyalar, raqamlashtirish, 
moliyalashtirish va boshqa-
ruvni koʻzda tutadi.  

Toshkent deklaratsiya-
sining asosiy yoʻnalishlari 
imzolangan paytdan 
boshlab xalqaro tashki-
lotlar va ishtirokchi dav-
latlarning tegishli vazir-
liklari uchun qoʻllanmaga 
aylandi.

Maktabgacha taʼlimning 
xalqaro kun tartibini belgi-
lashga qaratilgan hujjat BMT-
ning oltita rasmiy tiliga tarjima 
qilindi va UNESCOga aʼzo davlat-
larga tarqatildi.

UNESCO Ijroiya kengashining 216-ses-
siyasi Oʻzbekiston tashabbusi bilan “Toshkent dekla-
ratsiyasi bajarilishi boʻyicha bundan keyingi saʼy-
harakatlar hamda yosh bolalar tarbiyasi va taʼlimini 
oʻzgartirish choralarini koʻrish boʻyicha majburiyatlar” 
rezolyutsiyasini bir ovozdan maʼqulladi.

Unda forum yakunlari boʻyicha Toshkent dekla-
ratsiyasi hamda kichik yoshdagi bolalar tarbiyasi va 
taʼlimini oʻzgartirish manfaatlarini koʻzlab chora-tadbir-
lar koʻrish majburiyati qabul qilingani alohida olqish-
langan. Hujjat, shuningdek, aʼzo davlatlarni Toshkent 
deklaratsiyasining majburiyatlarini bajarishga, jum-
ladan, UNESCOning maktabgacha taʼlim sohasidagi 
saʼy-harakatlarini ixtiyoriy badallar orqali faol qoʻllab-
quvvatlashga, mutaxassislar bilan taʼminlash va ham-
korlikni mustahkamlashga daʼvat etadi.

Yuqorida keltirilgan asosiy yoʻnalishlar boʻyicha, xu-
susan, tizimni yanada takomillashtirish, maktabgacha 
taʼlim tashkilotlarida taʼlim va tarbiya sifatini oshirish, 
ilgʻor xorijiy tajribani joriy etish chora-tadbirlari ishlab 
chiqildi va bu borada bir qancha ishlar bajarilmoqda.

Jumladan, borish qiyin boʻlgan hududlarda “Aql-
voy” mobil bolalar bogʻchalari va oʻyin guruhlari kabi 
muqobil taʼlim shakllari sonini kengaytirish boʻyicha 
alohida taklif ishlab chiqildi hamda Moliya va iqtisodi-
yot vazirligiga kelishish uchun kiritildi. 

Shuningdek, joriy yilning oʻtgan 8 oyi davomida 
1372 ta maktabgacha taʼlim tashkiloti ochilib, ular soni 
30 792 taga yetkazilgani barcha uchun teng inklyuziv 
va sifatli taʼlim xizmatlarini yoʻlga qoʻyish boʻyicha 
amalga oshirilgan ishlarga yana bir misol boʻla oladi. 
Nodavlat maktabgacha taʼlim tashkilotlarining 789 tasi 
xususiy, 1328 tasi davlat-xususiy sheriklik asosidagi 
va 21 941 tasi oilaviydir. 

— Respublika boʻyicha 3-7 yoshli 2 930 844 bola-
ning 2 111 487 nafari yoki 72 foizi maktabgacha taʼlim 
bilan qamrab olindi, — deydi Maktabgacha taʼlim 
agentligi direktori oʻrinbosari Oyatullo Rahmatillayev. 
— Shuningdek, yangi oʻquv yilida 428 ta boshlangʻich 
taʼlimga majburiy bir yillik tayyorlov guruhi tashkil etilib, 
ular soni 7560 taga yetkazildi va 6 yoshli bolalarning 
90 foizi (647 655 nafari) qamrab olindi.

Chekka hududlarda maktabgacha taʼlim xizmatla-
rini tashkil etish maqsadida Qashqadaryo va Surxon-
daryo viloyatlariga 7 ta “Isuzu” avtobusi qayta jihozlan-
gan holda yetkazib berildi. Natijada ushbu hududlarda 
42 ta mobil guruh tashkil etilib, 672 bola maktabgacha 
taʼlim bilan qamrab olindi. 

2023-yilgi investitsiya dasturi doirasida 182 ta dav-
lat maktabgacha taʼlim obyektida jami 992,2 milliard 
soʻmlik shartnomalar imzolanib, 655,6 milliard soʻmlik 
(66 foiz) qurilish ishlari bajarildi, 585,4 milliard soʻmlik 
(59 foiz) moliyalashtirildi. 

Investitsiya dasturi asosida yangi quriladigan va 
rekonstruksiya qilinadigan 112 ta, qoʻshimcha jihoz-
lanadigan 213 ta davlat maktabgacha taʼlim tash-
kiloti, 370 ta boshlangʻich taʼlimga majburiy bir yillik 
tay yorlov guruhini mebel va boshqa turdagi jihozlar 
bilan taʼminlash uchun tender oʻtkazilib, 20 ta gʻolib 

Shundan soʻng koʻp oʻtmay, Qarshi serjantlar 
tay yorlash maktabi negizida oliy harbiy aviatsiya 
bilim yurtining qurilish ishlari boshlab yuborildi. 
Bu ishlarga 73 milliard soʻmdan ortiq mablagʻ 
ajratilib, keng koʻlamli bunyodkorlik ishlari olib 
borildi. Natijada bilim yurti zamonaviy koʻrinishga 
keltirilib, soʻnggi rusumdagi trenajyorlar, axborot-
kommunikatsiya texnologiyalari, oʻquv-uslubiy 
qoʻllanmalar va boshqa zarur jihozlar bilan 
taʼminlandi. Sport majmualari qayta rekonstruksi-
ya qilinib, yetarli imkoniyatlar yaratildi.  2019-yilga 
kelib, bilim yurti toʻliq Qarshi shahriga koʻchirildi.

Yangilanishlar o‘z natijasini 
ko‘rsatmoqda

Bugungi kunda bilim yurtida kursantlarni tay-
yorlash uchun oʻquv-taktik mashgʻulotlar, nazariy 
va amaliy bilim olishlari uchun keng imkoniyatlar 
eshigi ochilgan. Jumladan, qulay laboratoriyalar, 
interaktiv oʻquv xonalari, real parvozga yaqin-
lashtirilgan aviatsiya trenajyorlari hamda simul-
yatsiyalari, ilmiy ishlanmalar ustida ishlash  uchun 
yaratilgan sharoitlar taʼlim sifatini oshirishda 
muhim omil boʻlmoqda.

— Koʻp yildan buyon shu sohada faoliyat olib 
boraman, — deydi bilim yurti rahbarining oʻquv ish-
lari boʻyicha oʻrinbosari Hikmatilla Doʻstmamatov. 
— Oliy Bosh Qoʻmondonimiz tashabbusi bilan 
uchuvchilar tayyorlash bilim maskani aynan Qar-
shi shahriga koʻchirib kelinishi yoʻnalishimizda 
oʻziga xos islohotlar sari tashlangan katta qadam 
boʻldi. Buning samarasi qisqa fursatlarda amalda 
namoyon boʻla boshladi. Birgina misol aytadi-
gan boʻlsam, taʼlim muassasamiz ilmiy salohiyati 
soʻnggi toʻrt yilda 9,6 foizdan 43,5 foizga koʻtarildi. 
Bu koʻrsatkich 2024-yilda 60 foizga chiqarilishi 
maqsad qilingan. 

Joriy yil fevral oyida Prezidentimiz Qashqa-
daryoga tashrifi chogʻida bilim yurtimiz faoliyati 
bilan tanishib, shu jarayonda bir qator ishlarni 
amalga oshirish lozimligi toʻgʻrisida top-
shiriqlar berdi. Jumladan, muassasamizga 
institut maqomini berish, shuningdek, shu 
yerning oʻzida magistratura, doktoran-
tura yoʻnalishlarini ochish hamda ilmiy 
kengash faoliyatini yoʻlga qoʻyish belgi-
landi. Ayni paytda oliy harbiy aviatsiya 
bilim yurti qoshida akademik litsey 
 ochish borasida ham koʻrsatma olgan-
dik. Bugungi kunda kerakli loyihalar tay-
yorlanib, harakatlar boshlab yuborilgan. 
2024-yil yangi oʻquv yilidan akademik 
litsey ish boshlaydi.  

Shu yil may oyidan boshlab bilim yurti 
tarixida ilk bor ilmiy daraja beruvchi  Ken-
gash oʻz faoliyatini boshladi. Mazkur Kengash 
tarkibiga Qurolli Kuchlar Akademiyasi, Mudofaa 
vazirligi axborot texnologiyalari va aloqa harbiy 
instituti, Toshkent axborot texnologiyalari uni-
versitetining ilmiy darajaga ega yetakchi olimlari 
qamrab olingan  boʻlib, shu yilning iyul oyida dast-
labki dissertatsiya himoyasi ham boʻlib  oʻtdi. Yil 
yakuniga qadar yana uch nafar ilmiy izlanuvchi bu 
jarayonda ishtirok etadi.       

Hozirda bilim dargohimizda 2 nafar fan doktori, 
3 nafar fan nomzodi va 11 nafar falsafa fanlari 
doktori (PhD) faoliyat olib bor yapti. Oʻtgan toʻrt yil 
davomida 34 nafar oʻqituvchimiz dotsent ilmiy un-
voniga ega boʻldi. 

Bilim yurtining ilmiy yoʻnalishdagi ustuvor 
vazifalaridan biri — bu kursantlar, tinglovchilar 
va professor-oʻqituvchilarning izlanuvchanlik qo-
biliyatini rivojlantirish, ularning oʻz ustida doimiy 
izlanishlar olib borishini taʼminlash, ratsionaliza-
torlik va patent-litsenziya ishlarini rivojlantirishdan 
iborat. Shu maqsadda qilinayotgan ishlar natijasi-
da har yili 50 dan ortiq yangi ishlanma, loyihalar, 
turli taʼminot dasturlari, infografika materiallari, 
raqamli stansiyalar, jihozlar va uskunalar yara-
tilmoqda. Shuningdek, kursantlar oʻrtasida “Avia-
modelist”, “Raketamodelist”, “Dvigatelmodelist”, 
“Yosh elektromexanik”, “Yosh dasturchi” kabi 
toʻgaraklar tashkil etilgan boʻlib, ular faoliyatining 
asosiy qismi ixtirochilik va ratsionalizatorlikka qa-
ratilgan. Eʼtiborli tomoni, toʻgaraklarga kursantlar 
bilan birga, yaqin atrofdagi mahallalar yoshlari 
ham jalb etilgan. 

Mashgʻulotlarda ishtirok etayotgan yoshlar 
vertolyot va samolyot maketlari bilan birga, turli 
radioboshqaruvli aviamodellar yasalishini ham 
oʻrganmoqda.      

Oldin nazariya ko‘p, 
amaliyot kam edi

Mutaxassislarning taʼkidlashicha, avvallari 
amaliyot oʻtash uchun imkoniyat yetarli darajada 

taʼlim

Yangi hayot uchun, Yangi O‘zbekiston uchun!

korxona bilan jami 118,2 milliard soʻmlik shartnomalar 
imzolandi.

— Davlat-xususiy sheriklik asosida tashkil etilgan 
maktabgacha taʼlim tashkilotlariga davlat budjetidan 1,3 
trillion soʻm subsidiya hisoblanib, avtomatik tarzda moli-
yalashtirildi, — deydi Oyatullo Rahmatillayev. — Jahon 
banki koʻmagidagi “Bolalarni erta yoshdan rivojlantirishni 
takomillashtirish” loyihasi doirasida 2,8 million AQSH 
dollari (rejaga nisbatan 109 foiz) hamda Saudiya taraqqi-

yot jamgʻarmasi bilan hamkorlikdagi “Maktab-
gacha taʼlim sohasida davlat-xususiy 

sheriklikni qoʻllab-quvvatlash” loyi-
hasi doirasida 1,1 million AQSH 

dollari oʻzlashtirilishiga erishildi.
Maktabgacha taʼlim 

tizimida pedagoglarning 
oʻrni beqiyos. Oʻqituvchi 
maktabgacha taʼlimda 
asosiy shaxs boʻlib, 
eʼtibor oʻqituvchilar 
mala kasini oshirishga 
qaratilmoqda. Bu borada 
UNICEF, KOICA, JICA, 

ITB, OTB kabi xalqaro 
tashkilotlar bilan yaqin 

hamkorlik qilinmoqda.
Bugungi kunda maktab-

gacha taʼlim tashkilotlarida 152 
897 nafar (oliy maʼlumotlilar ulushi 

34,1 foiz) rahbar va pedagog faoliyat 
yuritmoqda.  

Xalqaro tajribalarni oʻrganish va maktabgacha 
taʼlim tizimiga tatbiq etish maqsadida tizimdagi 4 
pedagog-mutaxassis Xitoydagi seminarlarda, 15 na-
fari Koreya Respublikasining SOON CHUN HYANG 
universitetida tashkil etilgan oʻquv kursida malaka 
 oshirdi.

Rahbar va pedagog kadrlarning kasbiy kompeten-
siyasini rivojlantirish hamda oʻquv dasturlarini takomil-
lashtirish orqali taʼlim sifatini taʼminlash maqsadida 
xorijiy mutaxassislarni jalb etgan holda maktabgacha 
taʼlim tashkilotlarining 14 mingdan ziyod xodimini  
qisqa muddatli (40 soatga moʻljallangan) malaka oshi-
rish kurslarida oʻqitish yoʻlga qoʻyildi.

AQSH Qish loq  xo ʻ ja l ig i  agent l ig in ing 
Oʻzbekistondagi “Mercy corps” filiali bilan hamkor-
likda Maktabgacha taʼlim tashkilotlari direktor va mu-
taxassislarini qayta tayyorlash va ularning malaka-
sini oshirish instituti huzurida hamshiralarning kasbiy 
malakasini oshirish, shoshilinch holatlarda bolalarga 
birinchi tibbiy yordam koʻrsatish koʻnikmasini shakllan-

tirish uchun maxsus oʻquv uskunalari, oʻquv trenajyori 
bilan jihozlangan simulyatsion markaz faoliyat bosh-
ladi. Ushbu markazda 4 ta oʻquv kursi tashkil etilib, 
maktabgacha taʼlim tashkilotlarining 160 hamshirasi 
malaka oshirdi. Shu bilan birga, ota-onalar uchun 6 
yoshgacha boʻlgan bolalar salomatligi va rivojlanishi-
ning barcha jihatlari boʻyicha mutaxassislar maslahati 
bilan taʼminlab beruvchi “Bebbo” mobil ilovasi ishga 
tushirildi.

Kichik yoshdagi bolalar taʼlimi sifati va natijala-
rini baholash tizimini joriy etish boʻyicha Jahon banki 
ekspertlari tomonidan xalqaro MELQO baholash vosi-
talari tanlab olingan 10 ta davlat maktabgacha taʼlim 
tashkilotlarida tajriba-sinovdan oʻtkazildi.

Tizimda faoliyat yuritayotgan pedagog xodimlar 
 uchun uzluksiz metodik xizmatni tashkil etish maqsa-
dida “Learning passport” (Bolalik akademiyasi — 
 bolakadem.uz) taʼlim elektron platformasi joriy etildi.

Oʻquv-tarbiya jarayonida zamonaviy taʼlim dastur-
lari, ilgʻor axborot va pedagogika texnologiyalarini joriy 
etish orqali bolalarni intellektual, maʼnaviy-axloqiy, jis-
moniy rivojlantirish, maktabga tayyorlash darajasini 
oshirish katta ahamiyatga ega. Respublikadagi 6,6 
mingta (99 foiz) davlat maktabgacha taʼlim tashki-
loti yuqori tezlikdagi internet tarmogʻiga ulandi. Shu-
ningdek, 6,7 mingta davlat maktabgacha taʼlim tash-
kiloti yangi, zamonaviy kompyuter qurilmalari bilan 
taʼminlandi.

Maktabgacha taʼlim sohasida davlat-xususiy 
sheriklikni qoʻllab-quvvatlash loyihasi doirasida Islom 
taraqqiyot banki bilan hukumat oʻrtasida 30 million 
AQSH dollariga teng qarz kelishuvi imzolandi. Ushbu 
loyihaga qoʻshimcha mablagʻ jalb qilish maqsadida 
yana OPEC xalqaro taraqqiyot jamgʻarmasi bilan 20 
million AQSH dollarilik kelishuvga erishildi.

Risolat MADIYEVA,
“Yangi O‘zbekiston” muxbiri

Oʻtgan yilning noyabr oyida Toshkent shahrida UNESСOning Kichik yoshdagi bolalarni 
tarbiyalash va taʼlim berish boʻyicha II jahon konferensiyasi oʻtkazilgan edi. 

Davlatimiz rahbari 2018-yilning yanvar 
oyida Qashqadaryoga tashrifi davomida 
Xonobod harbiy aerodromida boʻlib, bu 
yerdagi obyektning imkoniyatlaridan samarali 
foydalanish maqsadida Jizzax Oliy harbiy 
aviatsiya bilim yurtini Qarshi shahrida qayta 
tashkil etish toʻgʻrisida taklif bergandi. 

boʻlmagani sababli mashgʻulotlar koʻproq nazariy 
oʻtilgan. Bugungi kunda esa oʻquv-yigʻin jarayon-
larining asosiy qismi harbiy aero dromda oʻtkazib 
kelinadi. Bundan tashqari, zamonaviy trenajyor 
vertolyotlari kursantlarda uchuvchilikka koʻnikma 
hosil qilish uchun muhim vosita boʻlmoqda.

— Havo kemasini boshqarishni oʻrganish 
uchun, avvalo, kishining oʻzida qiziqish boʻlishi 
lozim, — deydi bilim yurtining trenajyor-tayyor-
garlik markazi katta oʻqituvchi-yoʻriqchisi Rashid 
Qoʻldoshev. — Kimningdir xohishi yoki taklifi bi-
lan uchuvchilik mahoratini egallash mushkul. 
Buni tajribamizda koʻp koʻrdik. Albatta, oʻziga xos 
sharafli va murakkab kasbni egallash uchun kur-
santdan kuchli bilim, tajriba va ruhiy tayyorgarlik 
talab etiladi. Mard va jasur yigitlarimizning Vatan-
ga xizmat qilishdek oliy maqsad yoʻlida intilishla-
rini koʻrib, mamnun boʻlamiz, albatta. 

Bizning vazifamiz boʻlajak uchuvchilar ning 
dastlabki koʻnikmasini shakllantirishdan ibo-
rat. Oʻziga xos masʼuliyatli kasb ekani bois, 
oʻrganish davomida har bir kursantdan diqqatli 
boʻlish talab etiladi. Birgina xato ham kechiril-
maydi. Kursantlarimiz berilgan topshiriqlarni 

xatosiz  uddalashga, vazifalarni oʻz vaqtida baja-
rishga harakat qilmoqda.

Boshlangʻich bosqichlardan toʻliq oʻtgach, 
yosh uchuvchilar Xonobod harbiy aerodromida 
amaliyot oʻtab, malaka oshiradi. Ochigʻi, avvallari 
bu jarayonni oʻtashga yetarli shart-sharoit yoʻq 
edi. Bugun esa barchasi belgilangan rejaga aso-
san olib borilmoqda. Yosh uchuvchilarning koʻp 
vaqti vertolyotlarni amalda boshqarishga sarfla-
nayotgani ularning malakali kasb egasi boʻlib ye-
tishishiga zamin yaratmoqda. 

“Men albatta uchuvchi bo‘laman”

Shahzod Qurbonov Koson tumanidagi Pu-
dina qishlogʻida tugʻilgan. Bolaligidan texnikaga 
qiziqqani uchun fizika, informatika fanlaridan aʼlo 
baholar olardi. Vaqt topdi deguncha, hovlisidagi 
eski mototsiklni boʻlaklarga ajratib, yana qayta 
terib chiqishdan erinmasdi. Uning harakatlanishi, 
yoqilgʻi sarfi, qanday tezlikda yura olishini oʻrganib 
bordi. Baʼzida osmonda vertolyotlar uchib yurga-
nini koʻrib qolsa, shunday  katta mashina osmon-
da oʻz vaznini qanday koʻtarib yurishini bilishga 
qiziqardi. Ota-onasi esa unga bu kasbni egallash 
uchun yaxshi oʻqish kerakligini taʼkidlardi. 

— Bolaligimda uchuvchi boʻlishga juda 
qiziqar dim,  — deydi 3-bosqich kursanti Shahzod 
Qurbonov. — Maktabni tugatgan yilim hujjat top-
shirib, test sinovlaridan oʻtolmay qoldim. Keyingi 
yili oʻzimni qayta sinab koʻrishga ahd qildim, 
afsuski, yana oʻxshamadi. Lekin shashtimdan 
qayt madim. Yanada jiddiy tayyorgarlik koʻrdim 
va uchinchi yili kursantlikka qabul qilindim. Bun-
dan juda xursandman. 

Bilim yurtimizda sifatli taʼlim, jismoniy tayyor-
garlik va amaliy mashgʻulotlar uchun barcha im-
koniyatlar yaratilgan. Kutubxona, oʻquv zallari, 
sport majmuasi zamonaviy tipda barpo etilgan. 
Autsorsing tizimi yoʻlga qoʻyilgani bois, taomlar 
juda sifatli tayyorlanadi. Davlatimiz rahbari ham 
bilim yurtimizga tashrifi chogʻida oshxonamizda 
biz bilan birga tushlik qilib, sharoitlarga yuqori 
baho berdi. Bizdan talab qilinadigani faqat yaxshi 
oʻqib, malakali kasb egasi va yurtimizga sodiq far-
zand boʻlib xizmat qilish.

Chempionlar safi kengaymoqda

Jismonan baquvvat, kuchli va jasur yigitlar 
oʻzining mustahkam irodasi bilan yurt sarhadlari-
da qalqon boʻlib kelgan. Shu bois, harbiylardan 
doimo mustahkam jismoniy tayyorgarlik talab eti-
ladi. Bu borada bilim yurtida ham kursantlarning 
sport bilan shugʻullanib, chiniqib borishi  uchun 
barcha shart-sharoit muhayyo qilingan. Xusu-
san, yopiq va ochiq sport zallari, tashqi sport 
maydonlari belgilangan meʼyor asosida jihozlan-
gan boʻlib, doimiy ravishda yosh uchuvchilarning 
mashgʻulot olib borishiga shay turadi. Kursantlar 
sport mashgʻulotlarida ishtirok etibgina qolmay, 
mamlakat miqyosida oʻtkazib kelinayotgan muso-
baqalarda faol qatnashadi. 

— Ayni paytda oktabr oyida boks boʻyicha Mu-
dofaa vaziri kubogiga hozirlik koʻrmoqdamiz, — 

deydi Jismoniy tayyorgarlik va sport kafedrasi 
boshligʻi Sherali Xalilov. — Bellashuvlarda 
sovrinli oʻrinlarni qoʻldan berganimiz yoʻq. Bu 
safar ham yaxshi natija bilan qaytish niyati-
damiz. Yigitlarimizning shashti baland. 

Bundan tashqari, “Umumarmiya 
oʻyinlari”, “Koʻpkurash”, “Dovyurak jangchi”  
bahslarida ham qator yutuqlarni qoʻlga 
kiritganmiz. Hozirda sport majmuamizda 
badminton, yengil atletika, milliy kurash, 
voleybol kabi toʻgaraklar tashkil etilgan. 

Qarshi shahridagi oliy oʻquv yurtlari bilan 
ham hamkorlikni yoʻlga qoʻyganmiz. Univer-

sitet va institutlarning talabalari bilan doimiy 
ravishda oʻrtoqlik bahslarini oʻtkazib boramiz. 

Roʻzimurod Jumanazarov, Muslimbek Sobi-
tov kabi yoshlarimiz chempionlik shohsupasini 
band qilib, koʻpchilik eʼtirofiga sazovor boʻlgan.  
Ularga havas qilgan mahalla yoshlari ham turli 
sport turlaridan gʻoliblikni qoʻlga kiritish istagida 
intilmoqda.

Bilim yurti va maktablar 
hamkorligi 

Iqtidorli, jismonan baquvvat, bilimli yoshlarni 
saralab olish maqsadida bugun oliy harbiy avi-
atsiya bilim yurti maʼmuriyati umumtaʼlim mak-
tablari bilan hamkorlik aloqalarini mustahkam 
yoʻlga qoʻygan. Muntazam ravishda maktablar-
ning yuqori sinf oʻquvchilari bilan harbiy xizmat-
ning  sharafli burch ekanligi, bilim yurtida yaratil-
gan shart-sharoitlar, imtiyozlar borasida targʻibot 
tadbirlari oʻtkazib kelinayotir.

Xususan, birgina 2022-yil sentabr oyidan joriy 
yilning aprel oyiga qadar joylarda “Men — Vatan 
tayanchiman” shiori ostida mamlakatimizning 124 
ta tumanidagi taʼlim muassasasida, mahallalarda 
targʻibot kechalari oʻtkazildi. Bunda ellik ming-
dan ortiq yoshlar bilan uchrashuvlar oʻtkazildi. 
Oʻquvchilarning harbiylik kasbiga boʻlgan qizi-
qishlari oʻrganilib, ular bilan doimiy ravishda mulo-
qotlar tashkil etilmoqda. Bu esa kelgusida sohada 
yosh kadrlar zaxirasini toʻldirishga hozirlik vazifa-
sini oʻtamoqda.

Bugun Markaziy Osiyoda bu yoʻnalishdagi 
yagona taʼlim muassasasi sifatida eʼtirof eti-
layotgan Oliy harbiy aviatsiya bilim yurtida 
tahsil olishning oʻzgacha masʼuliyati ham bor, 
albatta. Keyingi paytda bu maskanda nafaqat 
mamlakatimiz yoshlari, balki qoʻshni davlatlar-
ning shu soha vakillari ham muntazam malaka 
 oshirib ketayotgani kishiga oʻzgacha gʻurur 
baxsh etadi. 

Akbar RAHMONOV, 
“Yangi O‘zbekiston” muxbiri

Ushbu loyiha tashabbusi qanday 
maqsadlar va maʼnaviy ehtiyojlar tu-
fayli oʻrtaga tashlandi? Shu kungacha 
qoʻlyozmalarimizning elektron platforma-
sida qanday maʼlumot va yangiliklar mujas-
sam boʻldi? Ushbu maʼlumotlarning bosma 
qogʻozlardagi nashri ham tayyorlanyap-
timi? Ayni savollarimiz atrofidagi mulohaza-
lar sizni ham eʼtiborsiz qoldirmaydi degan 
umiddamiz. 

 
— Innovatsion loyihadagi reja aso-

sida 2023-yil iyunda Oʻzbekistondan 
Shvetsiyaga borgansiz. Ayni sanagacha 
Yevropaning Fransiya, Germaniya, Fin-
landiya, Avstriya, Shveytsariya, Italiya, 
Daniya, Lyuksemburg, Chexiya kabi 
qator davlatlari fondlarida izlanishlar 
olib borganingiz  haqida oʻqiganmiz.  
Ushbu ilmiy safarlar davomida loyiha 
aʼzolari tomonidan qanday  eʼtiborga mo-
lik qoʻlyozmalar topilgan va nashr qilin-
gan? 

— Avvalo, ushbu xizmat safari oldi-
dagi hayajonlarimni aytmaysizmi?! 
 Prezidentimizning 2017-yil 24-maydagi 
“Qadimiy yozma manbalarni saqlash, 
tadqiq va targʻib qilish tizimini yanada ta-
komillashtirish chora-tadbirlari toʻgʻrisida”gi, 
2017-yil 20-iyundagi “Oʻzbekiston Res-
publikasi Vazirlar Mahkamasi huzuridagi 
Oʻzbekistonga oid xorijdagi madaniy boy-
liklarni tadqiq etish markazi faoliyatini 
tashkil etish toʻgʻrisida”gi qarorlarida mam-
lakatimiz fondini boyitish maqsadida yur-
timiz tarixiy-madaniy merosiga oid, xorij 
fondlarida saqlanayotgan noyob kitoblarni 
olib kelish, qoʻlyozmalarni sotib olish va 
koʻpaytirish bilan bogʻliq vazifalarni amal-
ga oshirish belgilangan. Bundan tashqari, 
Turkiy tilli davlatlar hamkorlik kengashi 
(hozirgi Turkiy davlatlar tashkiloti)ning qa-
tor vazifalari, sharqshunoslik yoʻnalishidagi 
tad qiqotlar ham aynan chet el fondlarida 
turgan madaniy yodgorliklarimizni oʻrganish 
yoʻli bilan xalq mulkiga aylantirishga, huku-
matimiz qarorlari ijrosiga qaratilgan. Mazkur 
hujjatlarning eʼlon qilinishi biz, tadqiqotchi-
larning necha yillardan buyon orzu qilib 
kelayotgan izlanishlar va dadil qadamlari-
mizga yoʻl ochib berdi, desak adashmagan 
boʻlamiz. 

Yangi loyihamizning asosiy maqsadi 
ham Yevropaning yirik qoʻlyozma fondlari-
da saqlanayotgan, Oʻzbekistonda muqo-
bili boʻlmagan qoʻlyozmalarimizni aniqlash, 
sohalar boʻyicha tasniflash, tavsiflash va 
tadqiq qilishdan iborat. Oʻtgan davr mo-
baynida Yevropaning qator davlatlari fond-
laridan loyiha aʼzolari tomonidan 93 ta 
noyob qoʻlyozma topildi, ayrimlari tabdil 
va nashr qilindi. Fransiyadan olib kelingan 
“Nasixatnomai Shohiy” (Xusayn Xorazmiy, 

XV asr) va  Germaniyadan 
keltirilgan  “Maʼorifun  na-
sab” (Bobojon Sanoiy, XIX 
asr) kabi noyob qoʻlyozmalar   

 tabdil va nashr qilindi.  Ush-
bu asarlar bilan Alisher Navoiy 

nomidagi Milliy kutubxonada toʻliq tani shish 
mumkin.

Kelgusida Yevropa fondlaridagi 
qoʻlyozmalar foto nusxalarini, mikro-
filmlarini olish hisobidan mamlakatimiz 
qoʻlyozma  manbalar fondi boyitib boriladi.  
Shuningdek, qoʻlyozmalar reyestrini va il-
miy tavsifini yaratish orqali millatimiz tari-
xining yangi sahifalarini ochish, maʼnaviy 
qadriyatlarimizning xalqaro miqyosdagi 
hududini belgilash, yozma madaniyati miz 
poydevori boʻlgan birlamchi qadimiy man-
balarni ilmiy istifodaga kiritish va xalqi-
mizning maʼrifat xazinasini yangidan-yan-
gi tadqiq va targʻib obyektlari bilan boyitish 
loyihamizning ilmiy ahamiyatini belgilaydi. 
Izlanishlarimiz davomida qoʻlga kiritiladi-
gan ilmiy yutuqlar va natijalar kelgusida 
ushbu yoʻnalishda amalga oshiriladigan 
yuzlab ilmiy tadqiqot ishlari uchun asos 
boʻlib xizmat qiladi.

Dastavval, ilmiy izlanishlarimni Uppsa-
la universiteti kutubxonasida turgan turkiy 
qoʻlyozmalarimizni oʻrganishdan bosh-
ladim. Kuzatishlarimiz asosida bu joydagi 
turkiy qoʻlyozmalar boʻyicha 2 ta katalog 
yaratilgani aniqlandi. Birinchisi 1849-yil-
da shved sharqshunos olimi Karl Iogann 
Tornberg (Carl Johan Tornberg 1807-
1877) tomonidan lotin tilida yaratilgan 
(Codices Arabici, Persici et Turcici Biblio-
thecae Regiae Universitatis Upsaliensis). 
Ushbu katalogda Uppsala universiteti ku-
tubxonasiga 1845-yilgacha yigʻilgan arab, 
fors, turkiy qoʻlyozmalarning qisqacha 
tavsifi berilgan. Tavsifda qoʻlyozmalar ta-
rix, falsafa, adabiyot, matematika kabi fan-
lar boʻyicha ajratilgan. Qoʻlyozmalar har 
bir soha doirasida arab (a), fors (v), tur-
kiy (s) tarzida bitta boʻlimda koʻrsatilgan. 
Masalan, adabiyotga oid har uchala tildagi 

qoʻlyozmalar tavsifi bitta joyda berilgan. 
Kitobga juda sermazmun soʻzboshi yozil-
gan, jumladan, qoʻlyozmalarning Shvetsi-
yaga, Uppsala kutubxonasiga keltirilishi 
bilan bogʻliq tarix batafsil yoritilgan. Ushbu 
katalogni oʻrganish asosida turli fanlarga 
oid 206 ta turkiy qoʻlyozma mav judligini 
aniqladik.

Ikkinchi katalog ikki jilddan iborat boʻlib, 
Uppsala universiteti professori Karl Vilgelm 
Zettersten tomonidan yaratilgan. Ushbu 
kata logda ham arab, fors, turkiy qoʻlyozmalar 
tavsifi berilgan (Die arabischen, persischen 
und turiilschen handschriften der univer-
sitätsbibliothek zu Uppsala). Olim Uppsala 
universitetida sharqshunoslik yoʻnalishi 
taraqqiyotiga katta hissa qoʻshgan, arab, 
fors, turkiy tillardan bir nechasini mukam-
mal bilgan. Kataloglarning har ikkala-
sida soʻzboshi berilgan. Ulardan maʼlum 
boʻlishicha, K.Zettersten aynan K.Tornberg 
katalogiga kirmagan, 1849-yildan keyin ku-
tubxonaga keltirilgan qoʻlyozmalarni tavsif 
qilgan. Bundan tashqari, ushbu katalog 
arab, fors, turkiy qoʻl yozmalarning alohida-
alohida boblarda berilgani bilan K.Tornberg 
katalogidan farq qiladi. Mazkur kataloglarda 
jami 142 ta turkiy qoʻlyozmaga tavsif beril-
gan. Yuqorida qayd etilgan kataloglardan 
tashqari 1935-yildan keyin kutubxonaga 
keltirilgan qoʻlyozmalar haqida ham oddiy 

printerda chiqarilgan material mavjud, unda 
21 ta turkiy qoʻl yozmaga tavsif berilgan. 

— Shvetsiyaning Lund universiteti 
kutubxonasidagi qoʻlyozmalarning 
 aksariyati shved olimi va diplomati 
 Gunnar Jarring nomi bilan bogʻliq ekani 
rostmi? Bu qoʻlyozmalarning oʻziga xos-
ligi nimalarda koʻrinadi?

— Darhaqiqat, bu kutubxonada saqla-
nayotgan turkiy qoʻlyozmalar hajmi 500 dan 
ortiq boʻlib, mazkur fond shved diplomati 
va olimi Gunnar Jarring nomi bilan ataladi 
(The Jarring Collection). Gunnar Jarring 
koʻp yillar davomida Sharqiy Turkistonda 
diplomatlik qilgan, oʻz faoliyati davomida 
koʻp qoʻlyozmalarni yiqqan, mahalliy 
xalqdan sotib olgan. 1982-yilda barcha 
toʻplagan qoʻlyozmalarini Lund univer-
siteti kutubxonasiga topshirgan. Ingliz ti-
lidagi ushbu qoʻlyozmalar katalogini ham 
yaratgan, ammo nashr qilinmagan. Hozir 

bu katalog-qoʻlyozma raqamlashtirilgan 
va kutubxona veb-sahifasiga joylashtiril-
gan.

Lund kutubxonasidagi qoʻlyozmalarga  
uygʻur qoʻlyozmalari deb nom beril-
gan. Aslida, ular orasida nafaqat uygʻur, 
balki qozoq, turk, oʻzbek (Yevropada 
koʻpincha chigʻatoy qoʻlyozmalari deb ata-
ladi) va boshqa tillardagi manbalar bor. 
Qoʻlyozmalar yaxshi, qoniqarli, yomon 
va qoʻllanishga yaroqsiz kabi toʻrt toifaga 
ajratilgan. Yomon va qoʻllanishga yaroqsiz 
belgisi ostidagi qoʻlyozmalar foydalanishga 
berilmaydi, ularni faqat pul toʻlab, raqamli 
variantiga buyurtma berish mumkin, xo-
los. Men koʻrgan yaxshi va qoniqarli belgili 
qoʻlyozmalardan baʼzilari ham taʼmirtalab 
ahvolda. Albatta, ularni koʻrib juda achin-
dim, avaylab varaqladim. Nazarimda, bu 
qoʻl yozmalar bilan Gunnar Jarringdan 
keyin hech kim qiziqmagan, koʻrmagan. 
Suhbatimiz avvalida taʼkidlaganimdek, 
qoʻlyozmalarni har safar oʻrganganimda 
ularni sirayam qaytib bergim kelmaydi, 
oʻzimizniki axir...

 Mazkur fond haqida 2006-yilda yozil-
gan “Gunnar Jarring va Jarring kolleksi-
yasi” maqolasi muallifi, Lund universiteti 
tadqiqotchisi, tarix kafedrasi oʻqituvchisi 
Gunil Tornval (Gunilla Törnvall) bilan 
uchrashganimizda bu Sharqiy Turkiston 

qoʻlyozmalarining nihoyatda boy kolleksiya-
si boʻlib, dunyoda uchinchi oʻrinda turishini 
aytdi. Qoʻlyozmalar islom olamining Marka-
ziy Osiyoning chekkasidan, hozirgi Xitoy-
ning Shinjon viloyatidan, qadimgi Ipak yoʻli 
boʻyida joylashgan Qoshgʻar va Yorkent 
kabi shaharlardan keltirilganini, mazkur 
fondni raqamlashtirish uchun katta mablagʻ 
ajratilganini ham taʼkidladi. Kelajakda bu 

xayrli ish amalga oshirilishini maʼlum qildi. 
Olimaning taʼkidlashicha, Gunnar Jarring 
tashabbusi tufayli koʻplab diplomatlar Jar-
ring toʻplamiga oʻzlari keltirgan, mahal-
liy bozorda koʻchirilgan yoki sotib olingan 
qoʻlyozmalar bilan hissa qoʻshgan. Koʻpgina 
qoʻlyozmalar Gustaf Albert (109 ta), Devid 
Gustafsson (75 ta), Sigfrid Moyen (59 ta), 
Gustaf va Hanna Raguyetti (48 ta), Oskar 
Hermansson (42 ta), Gunnar Hermansson 
(31 ta) kabi diplomat hamda olimlar tomoni-
dan kutubxonaga topshirilgan. 

Demak, hozirgacha kuzatishlarimiz aso-
sida Shvetsiyada 858 ta turkiy qoʻlyozma 
borligi aniqlandi. Agar takror nusxalar 
borligini hisobga olsak, 500 tadan ortiq 
qoʻlyozma bor. Ular turli davrga va so-
halarga oid. Adabiyotshunos boʻlganim 
uchun, albatta, birinchi navbatda adabiy 
asarlarga diqqatimni qaratdim. Ular orasida 
Alisher Navoiy, Bobur Mirzo, Fuzuliy, Soʻfi 
Olloyor, Mashrab kabi biz bilgan mash-
hur shoirlardan tashqari hali xalqimizga 
nomaʼlum boʻlgan shoirlar, tarjimonlarning 
ham qoʻlyozmalari mavjud. Alisher Navoiy 
qoʻlyozmalarining oʻzi 25 ta.

Biz tekshirgan kataloglar soʻzboshida 
keltirilgan maʼlumotga koʻra, ushbu 
qoʻlyozmalar, asosan, shved diplomatlari 
faoliyati davomida yigʻilgan, sotib olingan va 
keyinchalik Lund va Uppsala universitetlari 
kutubxonalariga tuhfa qilingan. Qoʻlyozmalar 
orasida Oʻzbekistonda mavjud boʻlmagan 
turkiy qoʻlyozmalar ham bor. Biz aynan shu 
masalani jiddiy tekshiryapmiz, natijalarni 
tadqiqotlarimizdan keyin eʼlon qilamiz.

— Shvetsiya va turkiy davlatlar 
oʻrtasida avvaldan diplomatik, ijtimoiy-
madaniy aloqalar boʻlgan. Ilmiy adabi-
yotlarda XVI asrdan boshlab shved 
olimlari turli sohalarda ilmiy-madaniy 
aloqalar oʻrnatgani yoritilgan. Yaqinda-
gina ushbu davlatda elchixonamiz ochil-
gani bu aloqalarni yanada kengaytirdi. 
Shunday emasmi?.. 

— Albatta.  Biz Stokgolmda, 
Oʻzbekistonning Shvetsiyadagi muvaqqat 
ishlar vakili Nodir Gʻaniyev va elchixona 
uchinchi kotibi Orifjon Komiljon oʻgʻli bilan 
rasman uchrashdik, kelajakdagi rejalari-
miz, Shvetsiyadagi turkiy qoʻlyozmalarimiz 
taqdiri, ularni oʻrganish yoʻli bilan vatani-
mizga qaytarish kabi masalalar yuzasidan 
suhbatlashdik. 

Galdagi vazifa Shvetsiya kutubxonalari-
da saqlanayotgan 800 dan ortiq noyob dur-
donamizni olimlar guruhi bilan kelib, avvalo, 
toʻliq reyestrini tuzish, tavsifini yaratish, 
hammasini yaroqli holga keltirib tamirlash, 
iloji boʻlsa, yurtimizga qaytarishdan iborat.

— Polshadagi ilmiy izlanishlar haqida 
ham toʻxtalib oʻtsangiz. Maʼlumotlarga 

koʻra, mazkur davlatda saqlanayot-
gan Sharq qoʻlyozmalari boʻyicha 
1958-1969-yillar mobaynida 5 jildli kata-
log-tavsif yaratilgan ekan...

— Polsha davlatining Varshava shah-
riga  yetib kelganimizda  vatandoshimiz, 
faylasuf olim, Oʻzbekiston Respublikasi-
ning Polsha Respublikasidagi Favqulod-
da va muxtor elchisi Bahrom Babayev 
topshirigʻi va tashabbusi asosida meni juda 
iliq kutib  olishdi, har tomonlama  qoʻllab-
quvvatlashdi. Musofir yurtda ikki oy izlanish 
olib borish davomida  aynan yurtimiz odam-
lari mehribonligi va gʻamxoʻrligi qancha-
lar ahamiyat kasb etishini yanada chuqur 
his qildim.  Shuningdek, 1944-yilda nemis 
bosqinchilari tomonidan deyarli yoʻq qilin-
gan Varshava shahrining shu yurt odamlari-
ning gʻayrati va vatanparvarligi tufayli obod 
boʻlganini, rasmlarga qarab  qadimiy bino-
lar  qayta tiklanganini koʻrib, yanada ilhom 
oldim, gʻayrat bilan ishga  kirishdim.

Hozir Toshkent davlat sharqshunoslik 
universitetida bajarilayotgan “Yevropa fond-
larida saqlanayotgan, Oʻzbekistonda mavjud 
boʻlmagan turkiy qoʻl yozmalarning maʼlumotlar 
bazasini va “Yevroturcologi ca.uz” elektron 
platformasini yaratish” innovatsion loyihasi 
rejasi asosida shu yerda ilmiy izlanishlarimni 
davom ettir yapman.

Dastavval, ilmiy izlanishlarimni Var-
shava milliy kutubxonasidagi turkiy 
qoʻlyozmalarimizni oʻrganishdan bosh-
ladim. Kuzatishlarimiz asosida Polsha-
da saqlanayotgan Sharq qoʻlyozmalari 
boʻyicha 1958-1969-yillar mobaynida 5 
jildli katalog-tavsif yaratilgani maʼlum boʻldi. 
Ungacha barcha fondlardagi tavsiflar tar-
qoq holda boʻlgan. Ushbu kitoblar polyak 
olimlari Stefan Strelsin umumiy tahriri va 
Ananiy Zayonchkovskiy rahbarligida, Tau-
dash Mayda, Zigmunt Abraxaimovich, Ka-
zimej Rojko, Yan Braun, Stefan Yakobelskiy 
kabi bir guruh sharqshunoslar tomonidan 
yaratilgan. Ananiy Zayonchkovskiy kata-
log-kitob yaratilgan yillarda Polsha Fanlar 
akademiyasining sharqshunoslik va ayni 
paytda Varshava universiteti turkologiya 
boʻlimini boshqargan. Sharq, xususan, tur-
kiy adabiyotga chuqur hurmat va muhabbat 
olimni koʻpgina xayrli ishlarga undagan. 
Ananiy Zayonchkovskiy tashabbusi bilan 
koʻpgina milliy durdonalarimiz polyak tiliga 
tarjima qilingan, oʻrganilgan. 1954-yilda 
olim Kembrijda oʻtkazilgan XXIII sharq-
shunoslar xalqaro kongressida Polshada 
saqlanayotgan Sharq qoʻlyozmalari va 
ularning tugal bir katalogini yaratish ma-
salasi haqida maʼruza qilgan va maʼruzada 
qoʻyilgan maqsad dunyo olimlari tomoni-
dan ijobiy baholangan, keyinchalik bu loyi-
ha jahon ilmiy jamiyati tomonidan moddiy 
ragʻbatlantirilgan.

Katalog kitoblarning I va V jildlari aynan 
Polsha fondlarida saqlanayotgan tur-
kiy qoʻlyozmalar tavsifiga bagʻishlangan. 
Ularda jami 583 ta turkiy qoʻlyozma nomi, 
muallifi va qisqacha tavsifi berilgan. Turkiy 
qoʻlyozmalarimiz Varshava, Krakov, Poznan 
milliy muzeyi va harbiy arxivlarida, Varsha-
va, Vroslav, Yagellon, Torundagi N.Kopernik 
universiteti kutub xonalarida, Varshava milliy 
kutubxonasida, Polsha sharqshunoslar jami-
yati arxivida, M.Sulimovich, J.Reyxmanning 
Varshavadagi, J.Karpovichning Shetsindagi 
shaxsiy kutubxonalarida — Polshaning 
jami 21 ta fondida ardoqlab saqlanadi. Tek-
shirishlarimiz natijasida bular orasida eng 
koʻp qoʻlyozma harbiy arxivlarda va Vros-
lav universiteti kutubxonasida mavjudligi 
 aniqlandi.

— Qoʻlyozmalarning barchasi ham 
adabiy va tarixiy mavzularni qamrab ol-
ganmi? Ular koʻproq qaysi fanlarga oid? 

— Xususan, turkiy qoʻlyozmalar orasida 
grammatika, tarix, astronomiya, kimyoga 
oid, didaktik, diniy, qomusiy asarlar, mun-
shaot, Qurʼon sharhlari, taʼbirnomalar, 
tasavvufiy, tibbiyotga oid asarlar bor. Tar-
biyanoma, ibratnomalar, sheʼriy devonlar, 
manoqiblar, falsafa, ilohiyot, yuridik qo-
nunnomalar, hikoyatlar, duolar, sheʼriyat 
nazariyasiga oid asarlar, arab-fors-turkiy, 
chigʻatoy-turk, turk-lotin, turk-fransuz, 
turk-polyak lugʻatlari ham borligi aniq-
landi. Didaktik asarlar orasida bugungi 

kunimiz uchun ham har qachongidan koʻra 
zarur boʻlgan “Fazilatnoma”, “Ibratnoma”, 
“Risolai farosat”, “Risolai adolat” kabi 
qoʻlyozmalarni koʻrdik, ularni tabdil qilish 
va tezroq xalqimizga yetkazish taraddudi-
damiz. 

— Hozirgacha mavjud maʼlumotlar 
asosida eng qadimgi devon kimga te-
gishli ekanini ayta olasizmi? 

— Sheʼriy devonlar ichida eng qadimiysi 
turkiy xalqlarning zabardast shoiri va muta-
fakkiri, ozarbayjon, fors va arab tillarida ijod 
qilgan Muhammad Sulaymon Fuzuliyga te-
gishli ekani maʼlum boʻldi. Varshava univer-
siteti kutubxonasida saqlanayotgan ushbu 
devon shoir vafotidan atigi 20 yil oʻtib,1576-
yilda koʻchirilgan. 

 Shoirning eng qadimgi devoni 
1572-yilda koʻchirilgan boʻlib, maz-
kur qoʻlyozma Ozarbayjon Fanlar aka-
demiyasi huzuridagi Fuzuliy nomidagi 
Qoʻlyozmalar instituti fondida saqlanadi. 
Devonning 1581-yil koʻchirilgan nusxalar-
idan biri Oʻzbekiston Fanlar akademiyasi 
Abu Rayhon Beruniy nomidagi Sharq-
shunoslik instituti qoʻlyozmalar fondida 
saqlanadi. Rossiya sharqshunosligiga 
bagʻishlangan doktorlik dissertatsiyamni 
yozish chogʻida Sankt-Peterburg fondlari-
da Fuzuliy devonining 11 ta nusxasi bor-
ligi aniqlangan edi, ammo ular XVII-XIX 
asrlarda koʻchirilgan. Demak, shoirning 
Polshada saqlanayotgan devoni hozirga-
cha topilganlari ichida ikkinchi qadimiysi 
hisoblanadi. Fuzuliy devonlarini har gal 
oʻqishga chogʻlanganimda shoirning 
mana bu misralari yodimga tushadi: 

Guliston sari qoʻyung kitobin bob-bob, 
ey gul,

Xati rayhon ila jadval chekib, 
gulzora yozmishlar...

Darhaqiqat, shoir misralari xati rayhonda 
yozilgani bois, juda dilbar va xushmaʼnodir. 

1973-yilda polyak olimasi Stanislava 
Rimkevich UNESСO moddiy koʻmagi aso-
sida Fuzuliy ijodiga bagʻishlangan kitobni 
nashr qildiradi (Suleymanoğlu Mehmed 
Fuzûlî Haszysz i Wino z tur przeł Stanisława 
Płaskowicka Rymkiewicz). Keyinchalik bu 
kitob olima Gulyor Abdullabekova tomoni-
dan rus tiliga oʻgirilgan, muallif soʻzboshida 
Fuzuliy ijodining Polshada oʻrganilishi ma-
salasiga toʻxtalgan.

2012-yilda Ozarbayjon hukumati va 
Fanlar akademiyasi saʼy-harakati bi-
lan ushbu devonning nusxasi olingan, 
ammo hali boshqa devonlar bilan qiyoslab 
oʻrganilmagan. 

Bizga berilgan qisqa vaqtdan unumli 
foydalanib, qoʻlyozmaning ayrim betla-
rini rasmga olishga muvaffaq boʻldik. Qoʻl-
yozma 125 varaq, har sahifasi 11 qator, 
mumtoz anʼanaga mos debocha bilan bosh-
langan, gʻazal, muxammas, musaddas, ru-
boiy va boshqa janrdagi sheʼrlardan iborat. 
Qoʻlyozma ancha uringan, muqovaning 
baʼzi joylari teshilgan, qayta yopishtirilgan 
varaqlar mavjud. 

Galdagi izlanishlar Fuzuliyning Polshada 
saqlanayotgan devonini toʻliq oʻrganishni, 
boshqa devonlari bilan qiyoslashni, fuzu-
liyshunoslar diqqatini bu masalaga qara-
tishni taqozo etadi.

Ikki yil davomida Yevropa davlatlaridagi 
izlanishlarim asosida amin boʻldimki, Rumiy, 
Navoiy, Bobur, Fuzuliy, Ogahiy va boshqa 
mashhur shoirlarimiz yaratgan oʻlmas asar-
lar turkiy хalqlarning umumiy intellektual 
maʼnaviy boyligidir. Men koʻrgan fondlar-
ning birortasida ular oʻzbek, turkman yoki 
ozarbayjon shoiri deb ajratilmagan, “Turkiy 
qoʻlyozmalar” umumiy nomi ostida saqlana-
di. Turkiy tilli davlatlar hamkorlik kengashi-
ning qator vazifalarida ham umumturkiy 
durdonalarimizni aynan birlashib oʻrganish 
masalasi koʻndalang qoʻyilgan. 

Innovatsion loyihamiz asosida izla-
nishlarni davom ettirar ekanmiz, kelgusida 
loyiha davomida qoʻlga kiritiladigan ilmiy 
yutuqlar va natijalar ushbu yoʻnalishda 
amalga oshiriladigan yuzlab ilmiy tadqiqot 
ishlari uchun asos boʻlib xizmat qilishiga 
 ishonamiz.

“Yangi O‘zbekiston” muxbiri, 
Muxtasar TOJIMAMATOVA 

suhbatlashdi.

ULARNING 25 TASI ALISHER NAVOIY QOʻLYOZMALARIDIR

“Qoʻlyozmalarni har safar 
oʻrganganimda sirayam qaytib 
bergim kelmaydi, oʻzimizniki 
axir”, deydi suhbatimiz avvalida 
Oʻzbekiston davlat jahon tillari 
universiteti professori Gulnoza 
XALLIYEVA. Maʼnaviy 
merosimizga boʻlgan shu 
birgina eʼtirof, mehr-muhabbat 
taftidan qalbimiz yorishib 
ketdi. Suhbatdoshimizning 
“Yevropa fondlarida 
saqlanayotgan, Oʻzbekistonda 
mavjud boʻlmagan turkiy 
qoʻlyozmalarning maʼlumotlar 
bazasini va “Yevroturcologica.uz” 
elektron platformasini yaratish” 
nomli ajoyib innovatsion loyiha 
ishqida qilgan izlanishlari, 
mashaqqatlari va ilmiy 
kuzatuvlari koʻz oʻngimizda 
namoyon boʻldi.

2023-yil 19-sentabr, 191-son Noyob meros

SHVETSIYADA 858 TA
QO‘LYOZMA ANIQLANDI

QR-kodni skaner qilish orqali videoga o‘ting!

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

